
Dengen menoeding pada Ke Pek, kemoe-
dian Hoedjin memaki katanja:.

»Ini semoea soeda terdjadi lantaran kaoe,
. kiparat besar, sehingga membikin akoepoenija
mantoe menampak itoe nasib.”
i . Jong Tat kombali titah pasangin borgolan
= di kaki-tangannja Ke Pek, serta wmasoekin
. poela dalem pendjara tana, soepaja di sitoe
ia bisa rasaken djoega siksadn boeat men-
djadi = satoe pladjaran padanja. Lebi djaoe,

ia poen pesen pada pendjaga pendijara, soe- :

paja’ goenaken perhatian betoel boeat dirinja

_ini satoe tawanan agar iapoenja. djiwa hada'

sampe koerang soeatoe apa.

Samentara -itoe, adalah itoe Sian Hong
dari Lauw Goan Swee, Nie Teng, itoe ma-
lem trima rapportan dari iapoenja  berbagi-
bagi spion jang membilang di atas goenoeng
. sama sekali tiada keliatan ada ditjantoemken
__kapala manoesia, satoe tanda sekalipoen ma-
rikapoenja Goan Swee soeda tertawan, tetapi
~ djiwanja toch tiada terganggoe. Mendenger
ini rapportan, baroelah dalem hatinja Nle
Teng bisa merasa sedikit legadn.

Besok paginja, ia lantas keloearken prenta
boeat bongkar poela marikapoenja - pasang-
grahan, kemoedian antero barisan langsoeng
pada brangkat poelang. Traoesa sepoeloe

hari di perdjalanan, ini pasoekan soeda sam-
pe di kota radja di waktoe lohor, di mana
marika mengambil tempat di lapangan sa-
mentara satoe malem.

Pagi dari besokannja, Nie Teng sigra da-
teng di loear pintoe Ngo Boen boeat me-
noenggoe titah; sedeng baginda Seng Tjong
setelah mendapet denger ini hal, sigra djoe-
ga menitah panggil Nie Teng dateng menga-
dep.

Sesoedanija lebi doeloe mendjalanken per-
adatan berdjoempa sebegimana moestinja,laloe
Nie Teng toetoerken satoe persatoe prihal
keadain di medan paprangan, serta djoega
halnja Lauw Ke Pek tiada maoe denger
nasehat, sehingga kena ditawan oleh kawan-
an brandal.

Mendenger ini penoetoeran, Seng Tjong
djadi merasa kaget dan panasaran, samentara
Kok Thio, Lauw Tijiat, dengen menangis
telah membilang katanja:

~Goena membela negri, Sin poenja anak
kadoea sekarang berada dalem tawanannja
itoe kawanan begal, moehoen sanget soepa-
ja selekasnja dikeloearken barisan besar boe-
at menghoekoem serta sapoe bersi sarangnja
itoe kawanan. Dengen begitoe, boekan sa- -
dja bisa menoeloeng djiwanja Sin poenja

anak, tapi djoega boleh menangkep Wie
Jong Tat serta le Sie dengen poetrinja di-
bawa kemari, boeat kemoedian didjatoken
hoekoeman sepantesnja.”

Seng Tjong djoega tetoeroetan djadi amat
morka, seraja bersabda katanja:

~Kawana brandal soeda brani menangkep
panglima keradjaén, memang seharoesnja Tim
-lantas madjoeken pasoekan besar boeat meng-
hoekoem."”

Tetapi sebelonnja baginda bisa melandjoet-
ken perkataéinoja, keliatanlah Tjo Sin Siang,
Kie Seng Tek, bersama Joe Sin Siang, Nio
Kan, berbareng telah madjoe mengadep sem-
bari merapport katanja :

~Sekali-kali tida boleh digerakin barisan
besar boeat memoekoel Tjoei Taij San. Se-
karang ini moesoe loear sedeng mengantjem
heibat pada bilangan Teng Tjice, sedeng
Tjin Wie Taij Tjiang Koen, Jo Peng Gie,
atjapkali beroleh kekalahan, Djika ifii waktoe
dimadjoeken poela balatentara penghoekoem
Tjoei Taij San, boleh djadi sewaktoe ter-
desek, Jong Tat bersama kawannja nanti
- adaken persekoetoean .dengen Tiauw Sian,
hingga gontjangan heibat djadi timboel di
loear dan ‘bagian dalemnja negri. Sesoeng-
‘goenja inilah boekan ‘ada'djalan jang baek.”

,Ke Pek kena tawan, djiwanja djadi sa-
nget terantjem, begimanalah Tim poenja hati
bisa merasa tega boeat tinggal diam,” ber-
sabda poela baginda Seng Tjong.

,Boeat itoe boleh traoesa dikoeatirin,”
katanja kedoea Tjaij Siang terseboet, ,,Flong
Hoe Keng poenja anak bini sekarang -ber-
ada di Tjoei Taij San, maka sekalipoen
Wie Jong Tat ada niatan hendak membikin
 tjilaka pada Lauw Kok Koe, toch le Sie
bersama anak prempoeannja tentoe menjega
keras.”

Seng Tjong jang merasa perkatadnnja ia-
poenja kedoea ferdana mantri ada betoe
" sekali, lantas berkata pada Lauw Tjiat:

.Ja, Keng boleh traoesa berkoeatir, toeng-
goe sadja setelah bisa dibikin padem itoe
hoeroe-hara dari Tiauw Sian, baroelah ber-
daja boeat menoeloeng Kok Koe, toch masi
belon terlaloe kasep.”

Lauw Tjiat mendjadi apabolehboeat dan
kepaksa toetoep moeloet, sedeng ini persi-
dangan poen ditoetoep dan baginda balik
poelang dalem astananija.

Sebentar sadja seloeroe kota radja soeda
tersiar begitoe loeas tentang itoe warta atas
tertangkepnja Lauw Ke Pek oleh kawanan
begal dari Tjoei Taij San, demikian djoega

Lee Beng Tong soeda dapet denger ini hal,
maka dalem hatinja diam-diam merasa men-
dongkol dan seselin sang mertoea prempoe-
an telah tiada menjega terdjadinja ini hal,
kerna dengen begitoe, pasti sadja baginda
aken semingkin mendendem panasaran dan
Hong Hoe Siauw Hoa djadi terlebi soeker
boeat mengharep bisa beroleh kemadjoean.

.Aken tetapi,” memboedjoek Eng Hoat,
_boeat ini hal biarlah diserahken sadja pada
takdirnja Toehan. Melaenken sekarang pa-
ling perloe berjakin boeat perolehken nama
kebesaran.”
 Maka di koetika tanggal Dji-gwee Tihe-
lak, selagi baginda Seng Tjong doedoek
bersidang di kraton, atawa sesoedanja seka-
lian mantri-mantri djalanken kehormatan ber-
djoempa, keliatan Lee Po Siang Sie, Khong
Teng, telah madjoe mengadep sembari me-
rapport katanja :

Ini taon kebetoelan djato temponija boeat
pemboekaidn examen besar, sedari sekean
waktoe berselang di sini soeda dateng ber-
koempoel candidaat - candidaat examen dari
berbagi-bagi provincie, maka hareplah Pihe
socka lantas menetepken kapala examen.”

Seng Tjong poen laloe keloearkea firman
mengangkat Joe Siang, Nio Kan, mendjadi

kapala examen, sedeng Lee Po Sie Long,
Boen Beng Wan, mendjadi kapala examen
“kadoea. Nio Kan dan Boen Beng Wan tri-
ma baek ini titah: :

Woaktoe Nio Siang soeda balik poelang
dalem gedongnja sendiri, ia disamboet oleh
Keng Hoedjin di roeangan pertengahan bla-
kang, setelah sama berdoedoek, Nio Siang
kedengeran berkata :

.Atas titahnja sri-baginda, akoe sekarang
telah diangkat sebagi kapala examen,”

.Kionghie, Loja,” Hoedjin membri slamet,
.kaoe sekarang ternjata bisa dioepamaken
sebagi Naga toea toemboeh tandoek! Kaoe
bakal perolehken moerid - moerid dari seki-
ternja djagat, sesoenggoenja ini kemoeliadn
boekan berarti ketjil !"’

So Hoa djoega dateng membri slamet pada
itoe ajah poengoet.

Sebentar lagi, orang-orangnja soeda pada
bersedia boeat bawa Nio Siang ampoenija’
pakean - pakean serta laen - laen keperloean;
begitoelah Nio Siang setelah berpamitan de-
ngen Hoedjin dan So Hoa, sigra djoega
doedoek .kombali djolinja dateng ka kantoran
boeat oeroesan examen, di mana poen lebi
siang soeda ada berkoempoel itoe bebrapa
ambtenaar jang tersangkoet, serta kapala

examen kadoea jang menjamboet padanija.

Tanggal Tjhe - pek, sebegimana telah di-
 tetepken, pemboekadn examen dimoelai. Lee
Beng Tong dan Go To Am tentoe sadja
bersama-sama tjeboerken diri dalem medan
pengoedjian dan selandjoetnja berdjalan sam-
pe tanggal Tjap - go, baroelah ini oeroesan
sampe di achirnja. Antero candidaat pada
boebaran dan balik poelang ka tempat ma-
sing-masing, begitoe djoega Beng Tong dan
Go To Am telah kombali di roemanja le
Tie Boen, di mana marika ada menoempang,
boeat menoenggoe kasoedahannja examen.

Pada harian lijst pemboekadn dioemoem-
ken, orang denger tiga kali soeara mertjon
besar diboeniken, dari mana Lee Beng Tong
ada tertjatet sebagi Hwe Goan boeat nama
jang' paling pertama-tama, samentara Go To
Am djoega terloeloes pada bagian Tijin Soe
boeat nama jang ka 33.

Lekas djoega soeda dateng bebrapa orang
toekang membawa kabar ka itoe roema
boeat merapportken ini hal Beng Tong dja-
di merasa amat bersoekoer, kerna dengen
terloeloesnja ini, ia bakal ada harepan boeat
bisa berkerdja aken goenanja itoe bekas toe-
pangan jang dikeniaja setjara kedji oleh ka-
wanan dorna.

Terlebi poela seneng dan boenganja I
Wangwee, sebab kedoea candidaat jang me-
noempang di tempatnja, jang satoe loeloe
dalem gelaran Tijin Soe, sedeng jang laen |
dapet reboet gelaran Hwe Goan, soenggoe |
ini bisa dibilang ada satoe kedjadian jang !
amat langka. |

Sekoetika itoe djoega, Beng Tong dengen |

- doedoek djoli lantas dateng di kantoor exa- |
men boeat djoempaken kapala examen serta
laen-laen ambtenaar dari kalangan terseboet,
boeat hatoerken iapoenja trima kasi

Adapoen Nio Siang sesoedanja menge-
loearken itoe lijst pemboekaén, dengen teliti
ia perhatiken nama dari candidaat jang ter- |
loeloes serta asal - oesoelnja, baroelah ia
mengetahoei bahoea Hwe Goan tjoema ada
satoe djedjaka jang baroe beroesia toedjoe- |
blas taon, masi belon kawin djoega tiada
' poenja toenangan ; dalem hatinja ini ferdana
mantri timboel satoe kegirangan ! |

.Oesia toedjoeblas taon soeda bisa pero- |
lehken Hwe Goan, sesoenggoenja dia itoe
bisa dibilang ada Tjaij-tjoe nomer satoe dari

é seloeroeh negri. Kaloe sadja diapoenja roman ‘1

tiada terlaloe djelek, akoe nanti berdaja |
sebisanja boeat ambil dia sebagi mantoekoe.”
Selagi asik Nio Siang berpikir, satoe

ahl

orangnja telah masoek mengadep sembari
merapport halnja .Hwe Goan dateng ber-
koendjoengan. Nio Siang prenta orangnja
boeat lantas silahken Beng Tong masoek
bertemoe. Maka begitoe dapet liat Hwe
Goan jang beroman loear biasa tjakepnija,
kitapoenja kapala examen ini mendjadi boe-
kan maen senengnja.

Samentara Beng Tong apabila dapet liat
pada Nio Siang, lantas sadja ia djatoken
dirinja boeat berloetoet sembari membilang:
~ »Dengen Boen He ampoenja pengartian
jang tjoepet, serta kepandean jang tiada ber-
arti, atas kemoerahan In Soe bisa mendapet
ini gelaran, boeat mana, Boen He bersoe-
koer banjak-banjak.”

Nio Siang poen bangoen berdiri dan mem-
bales dengen setenga hormat, seraja kata:

»Harep Hian Tit boleh bangoen.”

Beng Tong setelah menjodja poela lantas
bangoen berdiri, sedeng Nio Siang silahken
ia berdoedoek di samping dan disoegoeken
thee oleh orangnja.

. »Meliat karangan jang begitoe bagoes,
‘; tadinja dikira tentoe ada boeah tangannja
?“*sastrawan jang beroemoer,” berkata lagi
. itoe kapala examen, ,tetapi sebaliknja tiada
. njana kaloe tjoema ada saorang anak seko-

laban jang masi amat moeda. Sesoenggoenja
haroes diindahken serta dibanggaken ! Boleh
djadi leloehoermoe sedari doeloe ada banjak
berboeat kebaekan.”

,Boen He poenja leloehoer serta aiah,
sama sekali tiada perna mendjabat pangkat,
hanja meloeloe berpengidoepan sebagi orang
tani,” djawab Beng Tong, .sedeng Boen
He sendiri beroentoeng mendapet didikan
dari ajah poengoet, jaitoe satoe soedagar
hartawan di Ouw Kong, Boe Tjiang Hoe,
bernama Khong Dijia San alias Sin Dijin,
sampe bisa mendjadi orang dan sekarang
hadepin ini kemoedjoeran.” '

,Djadinja Hian Tit ini ada toeroenan o-
rang tani, tapi soeda mempoenjai roman be-
gitoe tjakep dan kepinteran begitoe tinggi,
soenggoe di loear doegaén!” demikian kata-
nja Nio Siang dengen roepa seperti orang
sedikit terprandjat, ,sebaliknja tiadalah saiah
itoe perbilangan: ,Dari pintoe sederhana
keloear orang bangsawan.” Inilah terlebi- ;
lebi bikin orang menaro indah. Tetapi tiada
taoe sebab apa sampe sekarang masi belon
mempoenjai toenangan 7"’

.Pertama lantaran oesia masi terlaloe moe-
da,” djawab Beng Tong, .sedeng kadoea
ada tersebab belon bisa . perolehken nama

kebesaran, maka itoe Boen He tiada brani
terboeroe- boeroe menoedjoe ka ini djoeroe-
san.” 1

Nio Siang manggoet-manggoet serta mem-
benerken pikiraonja ini anak moeda, kemoe-
dian ia memesen soepaja Beng Tong di wak-
‘toe hadepin oedjian pengabisan di hadepan-
nja sri-baginda, maoe berlakoe ati - ati dan
lebi giat, boeat bisa mereboet betoel-betoel
itoe gelaran pertama.

Sesoeda itoe, Beng Tong lantas berpami-
tan dan berlaloe dari sitoe.

Samentara le Tie Boen di itoe malem
sveda sediaken satoe medja perdjamoean boe-
at membri slamet pada kedoea tetamoenja
jang telah loeloes dalem oedjian tinggi. Di
mana, orang keliatan doedoek makan minoem
dengen goembira dan poeas.

Besok pagi, Nio Siang dengen laen - laen
ambtenaar soeda bersama mengadep baginda
merapportken keadadnnja marikapoenja per-
kerdjadn, serta oendjoekin djoega itoe ka-
rangan dan toelisan.-toelisan dari toedjoeblas
nama candidaat jang peroleh pilihan paling
depan. : .

Lebi doeloe baginda Seng Tjong memba-
tja karangannja orang jang dapet gelaran
Hwe Goan. Itoe karangan ternjata begitoe

sampe beroelang-oelang. Kemoedian baginda
keloearken titah boeat menjatet pahalanja
Nio Siang serta laen - laen pembesar jang’
bersangkoetan, atas marikapoenja perkerdjadn
jang memoeasken.

Laloe sekalian pembesar termaksoed pada
boebaran dan balik poelang ka roemanja
masing - masing. Maka Nio Siang setelah
sampe di gedongnja, lantas ada Keng Hoe-
djin bersama So Hoa Siotjia jang menjam-
boet kedatengannja serta sama ambil tempat
doedoek. :

.Sin Siang soeda berkerdja giat dan tjape
goena negri, pastilah ada dapetken orang-
orang jang mempoenjai kepinteran sedjati 7"
Begitoe Keng Hoedjin telah menanja lebi
doeloe.

.Ja, bener sekali,” saoet Nio Siang, .ini
kali kita beroentoeng telah dapetken orang
jang mempoenjai kepandean djarang terda-
pet dan inilah djoega bisa dibilang redjeki
besar dari keradjadn.” i '

Tetapi prihal itoe perdjodoan jang ada
terkandoeng dalem tjita - tjitanja, sama sekali
Nio Siang tiada ada oetaraken, baek- pada
sang istri.

Samentara itoe, Beng Tong poen tiada

loepa kirim orang poelang ka roemanja boe-
at mengabarken pada ajah poengoetnja ten-
tang iapoenja loeloes.

Berselang brapa hari lagi, datenglah itoe
waktoe boeat diboekanja oedjian pengabisan
di dalem kraton, di mana berkoempoel itoe
bilang blas Tjin Soe bersama Beng Tong,
boeat membikin poela karangan dengen di-
saksiken oleh baginda keizer sendiri.

Koetika Seng Tijong dapet liat Lee Koen
Giok ada saorang moeda jang beroman amat
tjakep serta menarik hati. lebi doeloe dalem
hati baginda soeda merasa seneng daa me-
ngandoeng niatan aken sebrapa bisa menge-
loni Beng Tong boeat perolehken itoe-ge-
laran jang termoelia. jaitoe Tjiong Goan.

Dalem begitoe, Nio Siang jang soeda
mendoega pasti Beng Tong tentoe bakal
perolehken itoe gelaran Tjiong Goan, diam-
diam ia soeda bikin permoefakatan dengen
* sang istri, seraja katanja lebi djaoe:

,Kaloe anak kita bisa menika pada itoe
orang, "kitaorang tentoe nanti hadepin ke-
_beroentoengan jang tiada terhingga!”

,Seande bener begitoe,” saoet Hoedjin,
.mengapalah tiada lantas hendak bitjaraken
terang padanja, agar bisa ditetepkea selekas-
nja ini perdjodoan ?”



— 814 —

, Dikoeatir bahoea anak kita poenja paras
dan kepandean tiada berbandingan dengen
dia, boleh djadi tersebab ini Lee Koen Giok
nanti adaken penolakan, hingga berbalik
djadi koerang baek,” berkata Nio Siang lebi
djace, .dari itoe, biarlah kita menoenggoe
sadja sampe nanti tanggal Sie - gwee Tjhe-
sha, waktoenja di kraton diadaken pembagian
gelaran, maka lebi doeloe di depan gedong
kita memadjang satoe panggoeng gerbang,
berlakoe ‘sebagi hendak melempar Sioe-kioe
boeat mentjari djodo. Di itoe hari, sepoe-
langnja dari kraton, sekalian orang jang
beroleh gelaran tentoe dateng kemari boeat
djoempaken akoe dan semoea moesti djalan
liwat di bawah panggoeng. Sebelonnja itoe,
terlebi doeloe kita peringetken boedak-boe-
dak prempoean kaloe Lee Koen Giok soeda
dateng, boleh lantas andjoerken soepaja
anak kita lantas lemparken itoe Sioe - kioe
di betoelan badannja Lee Koen Giok. Sela-
en ini, kita haroes prenta lagi bebrapa
boedak lelaki aken menoenggoe di' depan
gedong, bersedia boeat sigra menjamboet
Sin Kho-ja masoek dalem gedong.”

.Hal perdjodoan ada satoe perkara amat
penting, oemoemnija terdjadi dengen semoe-
fakatnja kedoea fihak,” berkata Keng Hoe-

djin dengen ketawa, ,begimanalah sekarang
moesti diatoer ini matjem moeslihat.”

,Asal sadja kita bisa perolehken mantoe
jang baek,” katanja Nio Siang djoega dengen
Ketawa, .perdoeli apa aken laen-laennja.”

Samentara itoe, seperti tiada merasa, orang
sekarang sampe di tanggal Sie-gwee Tijhe-
it. Di bagian kiri dari gedong depannja Joe
Siang, keliatan ada bebrapa banjak toekang-
toekang jang lagi berkerdja dengen spoed
boeat mendiriken satoe loteng _gerbang,
Tijhaij-lauw. '

Sedeng di laen bagian, Hoedjin telah mem-
bilang pada So Hoa:

.Anakkoe, lekaslah kaoe bikinken sepasang
bantel kapala jang memake soelaman dengen
gambarnja Wan-jo jang berpasangan, soe-
paja bersedia boeat menika.” e

Mendenger ini perkatain, selebar moeka-
nja So Hoa terbit warna mera, deagen se-
tjiara kesoesoe ia menanja :

, Tersebab apa Boetjin soeda mengeloear-
ken ini perkatadn?”

,Oh, tentoenja kaoe belon mengetahoei,
jang ajahmoe . sekarang lagi berdaja keras
boeat dapetken djodo jang setimpal betoel
bagi dirimoe,” demikian saoetnja Keng Hoe-
djin sembari - menoetoerken satoe persatoe

prihal apa jang lagi diatoer oleh sang soeami.

Sebaliknja So Hoa djadi berpikir dalem
hatinja, bahoea ia- perna mengiket pei'djavn—
djian dengen Honj Hoe Siauw Hoa sebagi
soeami-istri dalem impian, dan itoe perdjan-
djian sampe sekarang rasanja masi terdenger
di koeping, tjara begimana sekarang ia boleh
menika pada laen orang, boeat bikin roe-
sak kepertjajadn dan kesetiadnnja. Berpikir .
begitoe, saking goegoep dan koeatirnja, aer-
matanja djadi djato berlmang- linang di ke-
doea pipinja.

»Anak soeda menerima Hoetjin dan Boe-
tjin ampoenja boedi besar, mendjadi telah:
. tetepken hati aken tiada menika, soepaja
selandjoetnja bisa tinggal berdamping dan
merawat kedoea orang toea sampe di hari
toea.” Demikianlah berkata So Hoa.

. Tetapi,” berkata poela Hoedjin, »moes-
tail sekali jang satoe anak prempoean sam-
pe tiada menika. Apalagi dalem ini hal, ja-
lah berarti fihak kita jang memoengoet man-
toe dan boekannja kaoe jang moesti keloear
menika. Selaen itoe, bisa dapet satoe mantoe
jang mempoenjai roman tjakep serta kepin-
teran bagoes, tiadakah beroedjoet satoe per-
djodoan sembabat betoel jang telah dikoerni- .
aken oleh Thian?"

.Biar begimana djoega, anak toch soeda
bersoempa aken tiada menika,” saoetnja So
Hoa dengen soeara pasti, ,kaloe orang ke-
ras djoega memaksa, ja, tiada laen, anak
tentoe mentjari binasa sendiri.”’
Sehabisnja berkata, So Hoa kedengeran
menangis sedih, sedeng Hoedjin dengen roe-
pa kemasgoelan balik poela ka roeangan
pertengahan blakang, doedoek memikirken
dengen kesel halnja So Hoa, jang kapan
betoel dinikaken bakal mengambil poetoesan
nekat membinasaken djiwa sendiri.
Tiada lama ia berdoedoek dalem keadadn
begitoe, Nio Siang soeda kombali dalem
gedongnja dan disamboet oleh Hoedjin se-
pantesnja serta sama berdoedoek.
.Besok aken lantas dilandjoetken itoe oe-
patjara melempar Sioe - kioe boeat mentjari
djodo,” kata Nio Siang dengen bergoembira,
.inilah djoega berarti satoe hal girang boeat
kita.” j %
»Djoestroe lantaran ini hal akoe lagi ber-
 ada di sini, memikir dengen kesel,” berkata
Hoedjin seraja tjeritaken halnja So Hoa me-
nangis sedih setelah mendenger jang dirinja
liendak dinikaken.

.Ini toch ada satoe perkara baek,” berkata
Nio Siang, .sedeng anak kita kapan satoe

kali dapet liat romannja Lee Koen Giok,
pasti dia aken merasa seneng tiada habisnja.
Tetapi, Hoedjin, itoe anak ada poenja adat
keras, memang bisa djadi dia nanti keboeroe
ambil poetoesan nekat, maka itoe tiada-
boleh-tiada kita moesti berlakoe lebi ati-ati
boeat mendjaga.” :

Sjahdan So Hoa jang bemrat aken tjari
mati, itoe waktoe dengen pikiran koesoet
ia berdoedoek dalem kamarnja, sebentar lagi
ja baringken dirinja di pembaringan, dengen
tiada merasa ia tertidoer poeles dan me-
ngimpi. G

Saorang pettapaan jang beroesia tinggi,
berramboet poeti tetapi roman keliatan masi
seperti orang moeda, dengen tangan meme-
gang seboeah toengket keliatan lagi ber-
tindak masoek ka dalem kamarnja. So Hoa
djadi tiada seneng seraja berkata:

.Orany bertapa, begimana soeda tiada
taoe atoeran, zonder menginget perbedadn
antara lelaki dan prempoean, sembarangan
masoek dalem kamar orang. Apakah artinja?”

.So Jan Swat!” mendjawab itoe To-djin,
,dalem kaoepoenja peroentoengan telah di-
takdirken jang kaoe bakal alamin tiga kali
pernikahan, baroelah kaoepoenja perdjodoamn
bisa tetep betoel. Pernikahan pertama soeda

liwat dan sekarang kaoe bakal hadepin per-
nikahan jang kadoea! Kaoe moesti lempar
Sioe - kioe boeat tjari djodo, inilah djoega
soeda memangnja takdir, wmaka itoe kaoe
tiada boleh menampik, lagipoen dengen ini
djalan bakal tiada berarti jang kaoe melang-
gar perdjandjian atawa meloepaken kesetia-
an, Ketahoeilah olehmoe, akoeini ada Gwat
Hap Lo Djin, jang menerima firman dari
Allah boeat pegang koeasa atas sesoeatoe
perdjodoan manoesia di kolong doenia. Lagi
sakali akoe peringetken, biarlah kaoe djangan
tjoba binasaken djiwa sendiri boeat bikin
dirimoe djadi kepiran. Dengen baek dan
inget betoel ini sairan:

»Djanganlah bimbang, tempo baek nan-
ti liwat pertjoema,
Penganten di ini hari, jalah djoega ke-
nalan lama.
Achirnja tergabeeng, djodo jang ditakdir
sedari mendjelma,
Tiga kali pernikahan, baroelah terpan-
~ » deng oetama.”

Sehabisnja oetjapken ini sairan, Gwat Hap
Lo Dijin berkata lebi djaoce:
- .Ini ampat pata sairan, jalah ada penoe-
toeran ringkesan boeat kaoepoenja perdja-

lanan pengidoepan seoemoer idoep, biarlah
kaoe soeka tjoba artiken dengen ati-ati, ten-
toe kemoedian bakal dapet boektinja jang
bener.”’

Berbareng dengen habisnja .ini perkatadn,
ia tolak badannja So Hoa satoe kali dengen
tangannja, membikin ini gadis djadi terpran-
djat mendoesin dan bangoen berdoedoek.
Ia pikirin itoe impian baroesan dan merasa
betoel, orang pertapain tadi terang sekali
ada melaekat Gwat Lo Sian Ong.

Doea pata sairannja jang pertama, mem-
bri inget soepaja akoe djangan bimbang ha-
ti, kerna bakal mantoe jang dipoengoet ada-
lah kenalan lama,” demikian berkata So Hoa
dalem hatinja, .ja, akoe djoega denger ba-
hoea Hong Hoe Siauw Hoa sebenernja tida
ketangkep, malah soeda bisa minggat ka laen
tempat, maka tidakah dia djoega telah sam-
pe kemari? Baeklah, akoe toeroet sadja itoe
nasehat dalem impian, aken besok dateng di
Tjhaij Lauw boeat lemparin Sioe-kioe, siapa
taoe, Hong Hoe Long kebetoelan poen da-
teng menonton, djadi dengen gampang akoe
bisa sampeken maksoedkoe dengen lemparin
Sioe-kioe padanja.’”

- Berpikir begini, dalem hatinja djadi mera-
sa amat boenga. Sebaliknja satoe kebi-

ngoengan traoeroeng timboel djoega di sa-
noebarinja. Itoe perbilangan dalem sairan
jang berarti tiga kali pernikahan, sebenernja
ada dimaksoedken begimana, inilah membi-
kin ia djadi amat tiada mengarti.

.Aken tetapi,” achirnja ia berkata poela
saorang diri. ,biarlah akoe djangan kesoesoe
mengambil pikiran pendek. Besok akoe moes-
ti naek djoega ka loteng Tjhaij Lauw boeat
meliat apakah Hong Hoe Long sesoenggoe-
nja ada toercet dateng? Sedeng apabila
keadadnnja hal mendjadi laen, toch kemoe-
dian masi ada kesempetan boeat akoe lan-
djoetken poetoesankoe.”’



XXVIiI
Beroleh Sioe - kioe, besar dan ketjil me-
noeroet soesoenan. Kenalin per-
hiasan, kaget dan girang
tertjampoer adoek.

Maka setelah menetepken pikiran begitoe,
So Hoa tiada lagi bersedih maoepoen ber-
doeka, harepan satoe-satoenja jalah soepaja
ia bisa lemparken Sioe-kioe pada Hong Hoe
Siauw Hoa.

Besoknja hari, djoestroe djato tanggal Sie-
gwee Tjhe-sha, di kraton soeda disediaken
perdjamoean Kheng Lim Gan. Samentara
Nio Siang dengen membawa itoe 360 orang
Tjin Soe jang baroe terloeloes, bersama-sa-
ma mengadep di hadepannja baginda. atawa
sesoedanja mendjalanken kehormatan selajik-
nja, laloe pada berdiri baris di satoe sam-
ping.

Sebentar lagi, pembesar jang berkewadjib-
an menjampeken titahnja baginda. dari atas
kraton telah memanggil dengen soeara keras
katanja :

.Disilahken gelaran Thwan Lo dari klas
II No. 1 bernama Hoe To Tjiauw dateng
naek ka atas kraton !".

Ini Hoe To Tjiauw ternjata ada saorang

*

jang soeda beroemoer ampatpoeloe taon,
begitoe dapet denger itoe titah, sigra djoe-
ga ia keloear dari tempatnja berdiri, lebi
doeloe membri hormat di hadepannja sri-
baginda, baroe kemoedian naek ka tangga
dan berdiri lempeng di satoe samping atas
kraton. Berbareng itoe, satoe Thaij Kam
telah serahken padanja tiga goeloengan: ka-
rangan jang terloeloes pada bagian paling
depan; atas titahnja baginda, Thwan Lo
diprenta boeka batja aken menjeboetken na-
ma dan asal-oesoelnja orang jang terloeloes.

Maka Hoe To Tjiauw dengen zonder ber-
ajalan, sigra djoega menjeboet dengen soe-
ara njaring katanja:

,Klas satoe nomer satoe ampoenija Tjiong
Goan, jalah Lee Koen Giok! Beroemoer
toedjoeblas taon, berasal bilangan Ouw Kong,
residentiec Boe Tijiang Hoe afdeeling Han
Leng Koan.”

Sesoeda itoe, Hoe To Tjiauw lantas me-

njeboet poela :

- .Nomer kadoea ampoenja Pong, Gan, ja-
lah Jo Thian Tiiok! Beroemoer doeapoe-
loeampat taon, berasal bilangan Ho Lam,
residentie Khal) Hong Hoe afdeelmg Siang
Hoe Koan.”

- Kemoedian Hoe To Tjiauw kombali me-

njeboet nama katiga, katanja :

.Nomer katiga ampoenja Tham Hoa, ja-
lah Tjoe Tjiauw Lin! Berasal dari provin-
cie Kong Tong, residentie Tio Tjioe Hoe
afdeeling Tio Soei Koan.”

Ketiga orang jang beroleh gelaran 1toe
lantas bersama-sama madjoe mengadep, mem-
bri hormat dan hatoerken trima kasi di ba-
wah doeli sri- baginda. Seng Tjong poen
keloearken titah serahken pada masing-ma-
sing orang satoe stel pakean kebesaran, ber-
ikoet tiga tjangkir arak keslametan.

Lee Koen Giok jang itoe tempo merasa
sanget goembira, membikin aermoekanja se-
laloe oendjoek sorot bergirang, tiadalah he-
ran romannja semingkin keliatan seger dan
tjakep sekali, hingga baginda tiada tahan
aken tiada keloearken oetjapan : '

.Waktoe Tim doedoek bertachta d]oega
dalem oesia toedjoeblas taon, sekarang Keng
baroe beroemoer toedjoeblas taon soeda bi-
sa dapet gelaran Tjiong Goan, boleh dibi-
lang satoe kemadidean‘dari oesia moeda!”

Sahabisnja bersabda, baginda dengerken
soeara ketawa besar. :

.Dengen Sin poenja kebisadn jang tiada
berarti, soeda menerima Pihe ampoenija koer_
niadn sebagi Tjiong Goan,” mengoetjap Lee

Koen Giok, .sekalipoen badan sampe djadi
remoek, belon tentoe bisa membales boedi
begitoe besar.” ;

Seng Tjong girang mendenger ini penja-
oetan, laloe preata pradjoerit kraton mem-
bawa dateng koeda toenggangan, memper-
kenanken Tjiong Goan, Pong Gan dan Tham
Hoa bikin pelantjongan dan pasiar sekiter-
nja kota radja, serta boleh lantas menoeng-
gang koeda di hadepan baginda dan keloear
dari dalem kraton dengen djalan pintoe te-~
nga. Samentara laen-laennja Tjin Soe jang
masi berdjoemblah 357 orang pada ikoet
keloear dengen berdjalan kaki, atawa sete-
lah sampe di loear pintoe Ngo Boen, ba-
roelah pada menoenggang koeda.

Itoe hari djoestroe Beng Soe Goan de-
ngen poetranja tida berhadlir di singgasana. -

Sebegimana kebiasadn, pembesar Thaij
Pok Sie Kheng telah menjediaken selengkep-
nja segala perarakan dan tetaboean, meng-
iringin itoe barisan Tjin Soe boeat dateng
di perdjamoean Kheng Lim Gan. Sesoeda
perdjamoean boebar, lebi doeloe orang da-
teng koendjoengin dan bersembajang dalem
gredja Khong Hoe Tjoe, dari sitoe orang
haroes djoempaken kapa[a examen, kemoe-

dian baroe pasiar dalem kota. .
.

Pendoedoek dari seloeroe kota, lelaki dan
prempoean, toea-moeda, antero pada berse-
reboetan menonton dan rata-rata pada me-
ngalem atas roman jang tjakep dari Tjiong
Goan.

Sjahdan Nio Siang sepoelangnja dari kra-
ton, lantas kombali terlebi doeloe di gedong-
nja. Di mana, ia prenta bebrapa orangnja
aken mendjaga di kedoea oedjoeng straat,
melarang boéat samentara orang-orang jang
tiada berkepentingan liwat di itoe djalanan,
sampe Tjiong Goan dan laen-laennja soeda
dateng ka sitoe. Lebi djace, Nio Siang te-
lah membilang pada Hoedjin :

~Lekaslah soeroe anak kita membawa Sioe-
kioe naek ka Tjhaij Lauw.”

Hoedjin poen dengen merasa amat goem-

- bira laloe prenta saorang boedjang ketjil jang

beroesia kira-kira ampatblas taon, boeat le-
bi doeloe pergi kenalin romannja Lee Tjiong
Goan, soepaja kemoedian bisa oendjoekin

-dengen terang pada Siotjia. Begitoe djoega

pada boedak-boedak prempoeannja, Hoedjin
peringetin, katanija :

“,Kaloe nanti Lee Tjiong Goan soeda da-
teng dan Siotjia tiada lekas lemparin Sioe-
kioe, kaoeorang boleh lantas ambil itoe da-
ri tangan Siotjia, serta timpoekin dengen be-

toel di badannja Tjiong Goan. Apabila ini
oeroesan soeda berhasil baek, kaoeorang
tentoe nanti dapet persenan bagoes.”

Samentara itoe. Nio Siang djoega prenta
bebrapa orangnja aken sedia menoenggoe di
depan gedong, kaloe sadja dapet liat sang
Sioe-kioe telah djato atas badannja Tjiong
Goan, berame-rame lantas madjoe mendesek,
membri slamet dan oendang baba mantoe
masoek dalem gedong.

Semoea boedak-boedak brikoet boedjang-
boedjang trima baek ini prenta, dengen da-
lem hati masing - masing .traloepoet merasa
geli sendiri.

Tiada antara lama, So Hoa keliatan soe-
da berada di loteng Tjhaij Lauw, pada sia-
pa Hoedjin memesen poela, katanja:

»Ingetlah, anak, ajahmoe soeda memboe-
ang boekan sedikit ketjapean hati dalem ini
hal; sedeng Lee Beng Tong ada satoe dije-
djaka jang mempoenjain kepinteran djarang
sekali terdapet, kerna tiga kali toeroet exa-
men, ketiga kalinja terloeloes pada nama per-
tama; lagipoen dia ada beroesia moeda
dan beroman keliwat tjakep. Sebentar ka-
pan dia liwat di sini, toeroetlah pengoen-

~ djoekannja si boedjang ketjil, lemparken biar

ati-ati Sioe - kioe soepaja djato betoel pada
L

’

badannja. Dengen begitoe, kaoe tentoe ba-
kal hadepin peroentoengan jang gilang-goe-
milang di hari mendatengin.”

' Dalem hatinja So Hoa jang semata-mata .
inget aken bisa berdjoempa dengen Hong
Hoe Siauw Hoa, poera - poera soeda trima
baek pesenannja sang iboe. Samentara Hoe-
djin lantas prenta iapoenja boedak prempoe-
an aken lantas antarken itoe Sioe - kioe ka
loteng Tjhaij Lauw, toekang tetaboean poen
sigra dengerken lagoe-lagoe jang merdoe.
Sebagian besar pendoedoek negri pada me-
mandeng dari tempat djace. Di depan dan
blakang dari Tjhaij Lauw, tertampak amat
soenji dengen tiada keliatan saorang djoega.
Terlebi poela begimana bisa ada bajangan-
nja Siauw Hoa berada di sitoe, hingga wak-
toe mana So Hoa rasaken oeloe - atinja se-
perti ditemboesin oleh beriboe - riboe anak
pana, di kedoea matanja mengembang aer
kesedian. : ;

Sekoetika lamanja, sekalian Tjin Soe ke-
-liatan moelai mendatengin, dengen Lee Tjiong
Goan ampoenja satoe koeda berdjalan di
depan. Maka koetika menampak ini keada-
an, ia djadi menanja pada pengikoetnja :

wDi depan Siang Hoe ada diberdiriken
Tjhaij Lauw, apakah perloenja?"”’



— 829 —

.Kabarnja Nio Siang hendak memoe-
ngoet mantoe boeat diapoenja poetri kadoea
dengen djalan melemparin Sioe - kioe,”" dja-
wabnja orang jang ditanja.

Sebagi orang jang memangnja  tjerdik,
koetika mendenger ini penjaoetan, Beng
Tong djadi bersangsi, sedeng koedanja tiada
madjoe lebi djaoe. Maka Jo Thian Tjiok
dan Tjoe Tjiauw Lin dari blakang telah
mendeketin, sembari menanija:

.Apa sebab Lian Heng djadi mandek di
sini 7"’

Dengen menoendjoek pada itoe Tjhaij
Lauw, Beng Tong mendjawab :

.Nio See Moaij lagi berada di loteng hen-
dak lempar Sioe-kioe boeat mentjari djodo,
begimanalah akoe boleh mad]oe dengen
memboeta 7"

.Ha, ha,” berkata kedoea orang itoe de-
ngen tertawa besar, .ini toch ada satoe hal
jang amat bagoes! Siauw Te berdoea ada
orang jang soeda poenja istri, sebaliknja
Lian Heng masi belon mempoenjai toena-
ngan, maka haroes sekali lantas madjoe

ka depan, boeat menjoekoepin itoe imbangan
-besar-ketpl menoeroet soesoenan.’

Beng Tong mengarti jang ini soeda ada

satoe moeslihat dari Nio Siang, jang ingin

ambil dirinja boeat mantoe.

.Ja,” berpikir ia saorang diri, ,Lauw
Tjiat ada mempoenjai pengaroeh besar di
keradjain, samentara Nio Siang poen ada
satoe ferdana maatri, di blakanqharl brang-
kali akoe bisa djoega mengharep diapoenja
pengaroeh dan bantoean, boeat bisa mem-
bales panasarankoe serta menoeloeng toe-
nangankoe. Sebaliknja prihal dirinja Nio
Siotjia, akoe nanti bisa berdaja sebaek-baek-
nja. Ja, ja, akoe toch soeda brani reboet
Tjiong Goan masakah tiada brani menika?”’

Setelah berpikir begitoe, sigra djoega ia
madjoeken koedanja ka depan.

Itoe boedjang ketjil dari Siang Hoe, jang
lebi siang soeda meliat ini semoea lantas
djoega rapportken pada Siotjianja sembari
membilang :

,Mewartaken di hadepan Sxotua, itoe pem-
besar moeda jang menoenggang koeda dan
berdjalan paling depan, adalah Tjiong Goan
jang baroe terloeloes, Lee Koen Giok.”

So Hoa jang tjoema ingin bertemoe Hong
Hoe Siauw Hoa, serta memegang betoel
japoenja kesetiadn hati, setelah itoe orang
tiada tertampak, segala apa poen djadi mati
boeat dia. Perkataéinnja ini boedjang ketjil
sama sekali ia seperti tiada denger, maoe-

poen menoleh barang sedikit; tetapi kerna
desekannja sekalian boedak - boedak prem-
poean, dengen pengrasadn amat masgoel ia
bangoen berdiri dan, menjamboet itoe Sioe-
kioe dan lemparken ka bawah dengen tiada
ambil poesing ka mana barang timpoekannja
mendjoeroes. ] ‘

Dan siapa kira, maskipoen tiada diniat,
toch itoe Sioe-kioe soeda djato betoel di
atas badannja Lee Tjiong Goan, jang me-
mang sedeng berdjalan di depan, serta me-
njamboet dengen tangan kanannja.

Orang-orang dari Siang Hoe jang setadian
bersedia, boeroe - boeroe madjoe ka depan
koedanja Beng Tong dan berbareng pada
berloetoet di tana, sambil membilang:

.Menjamboet Sin Kho-ja boeat masoek
dalem gedong!”

Samentara itoe, soeara sorakan poen ke-
dengeran amat rioeh dengen dibarengin oleh
soeara tetaboean jang njaring dan petasan
jang rame. '

Beng Tong membri tanda dengen tangan-
nja seraja membilang:

.Kaoeorang sekalian boleh lantas bangoen,
memangnja djoega akoe lagi dateng hendak
mengoendjoengin Thaij Soe.”

Dari blakang, sekalian Tjin Soe poen rata-



rata pada mengeloearken oetjapan- oet;apan
pembrian slamet.

Tatkala mana, Nio Siang soeami-istri ada
berdoedoek di roeangan pertengahan blakang
lagi menoenggoe datengnja kabar baek, ma-
ka tiba-tiba keliatan boedak - boedak prem-
poean dengen tergopoh-gopoh telah dateng
mengadep, sembari merapport:

.Kiong - hie, Loja dan Hoedjin! Siotjia
soeda beroentoeng lemparin Sioe-kioe kena
djitoe pada Lee Tjiong Goan!”

.Tetapi,”’ menanja Nio Siang dengen gi-
rang, .apa sebab Siotjia sampe sekarang
masi belon kombali?"’

.Setaoe lantaran apa, sesoeda lemparin
itoe Sioe-kioe, Siotjia keliatan beroepa mas-
goel dan mendongkol,”” saoetnja boedak-
boedak prempoean, ,dan dengen tiada oe-
tjapken sepata perkataén teroes balik poelang
ka kamar dengen ambil djalan samping ge-
dong.”

.Heran sekali, anak itoe selaloe tiada
keliatan goembira dalem ini hal,” berkata
Hoedjin pada sang soeami, ,dan begimana-
lah moesti diatoer ?”

.So Hoa poenja tiada seneng boleh d]adn
ada dari laen sebab,” berkata Nio Siang,
Jtetapi sekarang sesoedanja beroleh ini djodo

bagoes, pastilah dia bakal mendjadi girang
dan seneng, maka' Hoedjin biarlah kaoe tra-
oesa berslempang.”

Dalem begitoe, bebrapa orangnija keliatan
telah masoek mengadep sambil merapport
katanja : :

»Siotjia poenja Sioe-kioe soeda djato be-
. toel pada Lee Tjiong Goan, maka sekarang
bersama sekalian Tjin Soe ada lagi menoeng-
goe di loear boeat berdjoempa.”

Sambil oetjapken ini perkatadn, iaorang
lantas serahken itoe kaartjes - kaartjes nama
dari masing-masing orang. :

. Kaoeorang boleh pergi sampeken akoe-
poenja trima kasi pada sekalian Tjin Soe,
minta marika soeka berdjoempa di laen hari
sadja, atawa masing-masing boleh meneroes-
ken marikapoenja pasiar. Ketjoeali Lee Kho-
ja saorang, boleh oendang masoek ka dalem
boeat berdjoempa, kerna ada sedikit perka-
tadn hendak dibitjaraken.”

Orang-orang jang trima prenta sigra moen-
" doer dari sitoe dan dateng kombali di loear,
seraja membilang pada sekalian Tjin Soe:

»Atas prentanja Sin Siang, meminta Liat-
wie Loja boleh landjeetken perdjalanan, me-
laenken mengoendang Lee Loja masoek ka
dalem.” ‘



— 834 —

Lee Beng Tong hatoerken maal pada se-
kalian kawan sedjabatnja sembari membilang:

., Maifkenlah Siauw Te soeda tiada bisa
temenin lebi djace.”

»Ja, memang ada satoe kepantesan boeat
Lian Heng tinggal di sini aken berdjoempa
dengen Gak Hoe Boe.” mendjawab sekalian
Tjin Soe dengen berbareng, serta kemoedian
sesoedanja saling membri hormat, masing-
masing menoenggang koedanja dan mene-
roesken perdjalanan pasiar sekiternja kota.
Adalah Beng Tong mengikoet pada orang-
nja Siang Hoe, berdjalan masoek ka dalem
dan teroes dateng di itoe roeangan perte-
ngahan blakang, serta mendjalanken kehor-
matan sepantesnja setelah berada di hadep-
annja Nio Siang.

Nio Siang dengen tangannja sendiri telah
angkat bangoenin kitapoenja djedjaka dan
silahken berdoedoek serta soegoeken thee.

.Anakkoe So Hoa boekan sadja djelek
tapi djoega goblok, kitapoenja ketjintadn
jang besar padanja, menjebabken djoega dia-
poenja adat brangkali ada sedikit keras,”
: berkata Nio Siang dengen ketawa, , sekarang
ini Sioe-kioe soeda djato dalem tangan Hian
Tit, soenggoe bisa dibilang satoe kemoe-
djoeran bagi anakkoe. Maka apabila kemoe-

dian ada apa - apa jang kliroe tentang per-
lakoeannja, biarlah Hian Tit soedi membri
pimpinan selajiknja.”

.Boen He ada berasal dari deradjat ren-
dah, begimana brani bikin kepiran dirinja
See Moaij,” berkata Beng Tong, ,maka ha-
replah In Soe soeka pili laen djedjaka jang
mempoenjai deradjat bersamaidn serta lebi
mampoe.”

. Tetapi, ini perdjodoan toch soeda terang-
kep menoeroet takdirnja Toehan, baeklah
Hian Tit djangan terlaloe merendah,” ber-
kata lagi Nio Siang.
 .Kaloe memangnja Gak Hoe tiada menje-
la,”” djawab poela Beng Tong, ,Siauw Saij
poen tiada ada sebab boeat menolak ”

Sehabisnja berkata, ia lantas madjoe ka
depan membri hormat dengen berloetoet de-
lapan kali, kemoedian minta djoega sang
bakal mertoea prempoean keloear berdjoem-
pa boeat trima iapoenja hormat. Sesoeda
itoe, Nio Siang silahken Beng Tong ber-
doedoek dan ini anak moeda poen mengam-
bil tempat doedoek di samping.

»Leng Tjoen dan Leng Tong ada tinggal

. di mana?’ Tanja Nio Siang kemoedian.

.Ke Hoe dan Ke Boe ada orang tani

miskin di bilangan Siang Jang,’” sacet Beng

Tong, .sedeng Siauw Saij sedari ketjil ada
tinggal dan dipoengoet anak oleh satoe soe-
dagar kaja di Boe Tjiang Hoe, nama Khong
Djia San alias Sin Dijin.”

.Kaloe begitoe,”” katanja Nio Siang lebi
djaoce, .tentoe sekali tiada bakal ada rin-
tangan boeat Hian Saij sesoedanja menika,
tinggal teroes di ini roema.”

.Begitoe djoega baek,” menjaoet Beng
Tong sembari berpamitan dan- keloear dari
gedong terseboet, kemoedian menoenggang
koedanja menjoesoel pada itoe sekalian Tjin
Soe boeat pasiar bersama-sama.

Sampe di waktoe lohor, baroelah semoea
orang pada boebaran dan balik poelang ka
tempat mondok masing-masing.

" Ie Tie Boen dan Go To Am sama mem-
bri slamet pada Beng Tong jang soeda men-
dapet djodo poetrinja satoe Tjaij Siang; serta
boeat mana, traceroeng Wangwee kita kom-
. bali soeda mengadaken perdjamoean.

Tenga makan dan minoem, seperti orang
baroe inget aken soeatoe hal, tiba - tiba Go
To Am telah berkata:

»Mengiket djodo dengen Siang Hoe, ha-
roes sekali ada pandjeran jang berharga,
sedeng kitapoenja bekelan ampir tiada ber-
arti, begimanalah moesti berboeat? Kerna

boeat atoer beres ini  oeroesan, sedikitnja
moesti ada 3000 tael perak.”

.Aken ini veroesan, biarlah djangan ter-
laloe dipikirin,” berkata le Tie Boen dengen
ketawa, .sebrapa bisa Siauw Te tentoe nan-
ti ichtiarken sampe beres.”

Beng Tong mengatoerken banjak trima

kasi, sambil berlaloce dari sitoe masoek da-
" lem kamar toelis, ambil bawa keloear itoe
seratoes tael mas koening berserta ia sendi-
ri poenja barang-barang perhiasan jang di-
bawa dari roema, serahken itoe semoea pa-
da le Wangwee boeat disimpen, agar ke-
moedian bisa ditamba apa-apa jang koerang.

Ie Tie Boen trima itoe semoea dengen
pengrasain girang, seraja mengalem bahoea
Khong Djia San soeda bisa mengatoer se-
gala hal dengen dipikir mateng terlebi doe-
loe. i

Orang landjoetken teroes makan dan mi-
noem sampe sepoeasnja.

Samentara itoe, Eng Hoat jang berada di
samping, koetika meliat sang madjikan telah
menjerahken itoe emas serta barang perhias-
an, njata sekali bener-bener ia hendak me-
nika, inilah membikin ia djadi sanget ter-
prandjat, dalem hati diam-diam berpikir, ka-
tanja :

. Terdjadinja ini hal, tidakah membikin Nio
Siotjia ampoenja peroentoengan seoemoer
idoep aken mendjadi kepiran.”

Semingkin ia pikir, semingkin dalem hati-
nja rasaken berdebar - debar, sampe koetika
tiada bisa bersabar poela, sigra djoega diam-
diam ia menarik oedjoeng badjoenja Beng
Tong beroelang-oelang. Tetapi orang jang
ditarik belaga tiada tace, malah teroes ma-
kan dan minoem dengen goembira.

Sedikit lama berselang, perdjamoean ber-
achir dan masing-masing orang lantas pada
balik masoek dalem kamarnja. Di mana Beng
Tong masi sadja keliatan oendjoek sorot
moeka bersri-sri, sebaliknja Eng Hoat dengen
roepa goegoep telah berkata : ;

. Kenapatah Siotjia soeda maoe menika ?
Dan begimanakah artinja ini?"”

.Akoe toch soeda loeloes dalem gelaran
Tjiong Goan, barang moestail tida boleh
menika !"”

.Bisa beroleh gelaran Tjiong Goan, itoe-
lah tersebab mempoenjai kepinteran tjoekoep,”
berkata lagi Eng Hoat, ,sebaliknja boeat
menika, dikoeatir bakal hadepin hal-hal jang
tiada enak.”

.Soedalah, Eng Hoat, kaoe boleh traoesa
banjak bitjara, akoe toch soeda pikir mateng

boeat ini perkara,” katanja Beng Tong se-
perti itoe kedjadian tiada berarti apa - apa.

Tapi Eng Hoat kombali djadi berpikir
bingoeng dalem hatinja, seolah - olah ber-
san951 tidakah sang madjikan sekarang ini
betoel - betoel soeda beroba mendjadi lelakl
soenggoean ?

»Ja,” achirnja ia menggroetoe saorang
diri, .,baeklah, akoe tracesa ambil poesing
diapoenja perkara.”

Wiy
* ¥

Besoknja, waktoe baginda Seng Tjong ber-
semajan di tachta keradjadn, soeda menge-
loearken firman mengangkat Lee Tjiong Goan
sebagi Kapala dari Han Lim Wan, sedeng
Pong Gan dan Tham Hoa mendjadi pem-
bantoenja. Lebi djace Tjin Soe dari klas 2,
Go To Am, dibenoemd sebagi Soe Kiat Soe,
jang kemoedian bakal terpake dalem djabat-
an Tie Koan, begitoe ada lowongan.

Semoea orang jang menerima koerniadn
laloe pada mengoetjapken trima kasi,

Samentdra itoe, Lee Tjiong Goan jang soe-
da mendjadi bakal mantoenja Nio Siang,
_ telah dipili dan ditetepken, tanggal Sie-gwee
Tjap-tjhit mengantar pandjer, sedeng tanggal
20 dilangsoengken perkawinan. Boeat ma-

na, orang telah minta pangkat See Taij Gie
Soe bernama He Hong Tioe sebagi djom-
blang. : '

Maka setelah sampe pada hari jang soeda
ditentoeken, He Gie Soe lantas mengiringin
itoe barang-barang pandjeran, menoedjoe ka
gedong Siang Hoe dengen sepandjang djalan
tiada brenti-brentinja kedengeran soeara pe-
tasan jang amat gemoeroeh, serta dibarengin
dengen soeara tetaboean jang rame. Diton-
tonin oleh bilang riboe pendoedoek negri.

Apabila soeda sampe di gedong Siang
Hoe, Nio Siang keloear menjamboet dan
silahken sang djomblang masoek berdoedoek
dalem roeangan Hoa Thia, sedeng barang-
barang pandjeran teratoer penoe ampir se-
kiternja itoe roeangan.

Nio Siang itoe tempo ‘selaloe keliatan
bersoeka tjita, menerima dan prenta sala
satoe penggawenja, menjatet satoe persatoe
-adanja barang pandjeran, serta sediaken ba-
rang - barang boeat balesan pandjeran: jang"
berharga terlebi besar. Soeda itoe, sang
djomblang disilahken doedoek makan dan
minoem. Maka ‘setelah doedoek berdjamoe
sekoetika lamanja, He Hong Tioe lantas
berpamitan, dateng poela ka gedongnja bakal
Kiasaij, dengen iringin itoe barang - barang

balesan pandjeran dari Siang Hoe. Di sana
ia hadlirin pesta perdjamoean jang soeda di-
sediaken dan makan - minoem sampe lohor
baroe boebar. Orang antar keloear 300 tael
perak boeat hadiain djomblang, sedeng laen-
laen pengikoet dan pengantar-pengantar poen
telah dikasi persen sepantesnja, begitoelah
sang djomblang laloe diantar poelang.

Itoe hari, sedeng sekalian orang dalem
gedong, baek boedjang-boedjang -maoepoen
boedak - boedak pada merasa goembira dan
berseneng-seneng, adalah Eng Hoat sendiri
sebaliknja merasa amat tiada enak dalem
hatinja. ,

Samentara itoe, Nio Siang soeami - istri
jang sesoedanja memereksa satoe persatoe
barang pandjeran terseboet, dapetken masing-
masing barang kebanjakan terdiri dari per-
wata toelen, hingga sinar berkredep-kredep
seperti menjiloken mata.

»Dengen adanja ini barang.barang,” ber-
kata Nio Siang dengen ketawa seneng, .tra-
oesa koeatir jang anakkita tiada bakal men-
djadi seneng.”

Baroe sadja ini perkatain habis dioetjap-
ken, boedak prempoean Tjoei Hok telah da-
teng mengadep sambil merapportken, jang
Siotjianja ini satoe hari teroes beroepa se-

. perti orang kesel, oering - oeringan dan ini
waktoe lagi berbaring di pembaringan setace
apa jang dipikir.

.Baroe sadja bitjaraken hal perdjodoan,
anak kita sigra oendjoek roepa tiada seneng,
soenggoe ini membikin orang tiada babis
mengarti,” berkata Hoedjin pada soeaminja,
sambil prenta bebrapa orang boedak prem-
poean antarken ini barang-barang pandjeran
ka loteng, dengen dipesen moesti bilang
jang ini semoea ada dari pengantarannja
Kho-ja boeat Siotjia.

Boedak Tjoei Hok, Siauw Loan dan laen-
laennja poen laloe bersama membawa itoe
barang-barang jang meloeloe terpili dari ba-
rang-barang perhiasan dan mas-inten, naek
ka loteng dalem kamarnja So Hoa, atoer
baek satoe persatoe di atas medja, kemoe-
dian minta disimpen oleh Siotjia.

»Ja, soeda, tinggalken semoea itoe dan
djangan banjak bitjara!” demikian berkata
So Ho dengen soeara tiada mengasi.”

Tjoei Hok dan Sauw Loan jang slempang
bisa timboelken kegoesarannja Siotjia tiada
brani terlaloe banjak bitjara, hanja dengen
bersenjoem - senjoem marika ambil seboeah
toesoek konde, jang memake oekiran sepa-
sang boeroeng Hong, toendjoekin pada Sio

tjia seraja berkata :

.Tjoba liat, Siotjia, ini sepasang boeroeng
Hong keliatan seperti idoep.”

Tersoeroeng oleh rasa kepingin taoce, So
. Hoa trima djoega itoe toesoek konde dan
awasin dengen betoel, maka ternjata per-
bilangannja sang boedak tiada kliroe. Ia
inget, toesoek konde sematjem ini perna di-
poenjaken oleh Beng Siotjia, malah loekis-
annja Beng Siotjia sendiri jaag telah bikin
dan kasiken pada toekang boeat dibikin
‘toesoek menoeroet tjontonja. Sesoeda djadi
itoe toesoek senantiasa' ada dipake olehnija,
begitoepoen sampe waktoe ia minggat, toe-
soek mana bersama laen - laennja barang
perhiasan ada dibawa sekalian. Kenapa se-
karang ia- bisa liat poela ini matjem barang
berada di sini?

[a memandeng boelak-balik dan lebi ati-

ati, semingkin njata miripnja. Sekarang ia

inget lagi, kapan hari benang mas dari ini
toesoek jang mengiket seboetir moetiara
besar perna poetoes dan So Hoa sendiri
soeda iketin poela dengen benang perak
jang kebetoelan ia ada poenja. Samentara
ini toesoek jang sekarang ada di tangannia,
djoega moetiaranja ada teriket dengen benang
perak, jang sesoedanja di preksa dengen te-




— 844 —

liti, tiada sala lagi itoe benang perak betoel -
betoel ada berasal dari barangnja, mendjadi
ini toesoek soeda tiada bisa laen pasti ada
miliknja Beng Siotjia.

Kemoedian ia memereksa lagi isinja doos .
satoe persatoe, maka barang - barang perhi-
asan jang terdapet di sitoe, dalem tiga ba-

gian ada satoe bagian jang mirip dan ia
~ kenalken betoel bekas kepoenjaénnja Beng
Siotjia. Ia djadi berdoedoek diam dan ter-
menoeng - menoeng sampe sekoetika lama.
Sebentar ia berpikir, Beng Siotjia kerna sa-
jang barang perhiasannja, maka soeda dibawa
sekalian sewaktoe minggat, tetapi sekarang
soeda djato di sini, tiadakah Beng Siotjia
telah meninggal, sedeng barang - barangnja
didapetken oleh laen tangan? Sebentar lagi
ia djadi pikir sebaliknja, bahoea menilik dari
paras dan gerak - gerakannja Beng Siotjia,
ada mengoendjoek jang ia tiada seperti orang
jang moestinja beroesia pendek, sedeng se-
lajiknja kaloe ini bisa djoega kedjadian ba-
rang moestail segala perhiasannja bisa ber-
koempoel dalem satoe tangan dan tiada
tertjere-bere. Ja, halnja ini Lee Tjiong Goan
soenggoe bikin orang tiada bisa mengarti.

Kombali 'ia terpekoer sampe sedjoeroes
lamanja, tiba-tiba mirip orang tersedar dari

poelesnja ia dapet inget ajah poesgoetnja
perna menjeboetken, bahoea Lee Tjiong Goan
ada orang she Lee bernama Koen Giok,
maka djika itoe satoe hoeroef Giok dilaloe-
ken, tiadakah mendjadi Lee Koen? Dan ti-
dakah Beng Siotjia dengen menjaroe lelaki
goenaken itoe nama jang tjoema berbeda
sedikit daripada nama sedjati, kemoedian
toeroet examen sehingga dapetken itoe ge-
laran Tjiong Goan.

Tetapi, lagi- lagi boeat sekean kalinja So
Hoa poenja pikiran djadi berkiser, dengen
menginget jang maskipoen Beng Siotjia mem-
poenjai kepinteran begimana bagoes sekali-
poen, toch belon tentoe ia brani ambil ini
matjem tindakan, jang bakal mengasi kesoe-
dahan heibat, lantaran berboeat dosa besar
kerna brani klaboein sri-baginda.

Demikianlah itoe tempo, So Hoa seperti
teroembang - ambing dalem ombak pikiran,
begitoe koesoet dan roewet ibarat benang
jang soeda tiada bisa dipake lagi.

.Siapa taoe,” achir-achirnja So Hoa poe-
nja pikiran mendjoeroes ka ini kepoetoesan,
.Beng Siotjia saking menoeroetin satoe wak-
toe ampoenja napsoe’ kegoembirahan, telah
meloepaken segala apa, loepaken djoega itoe
dosa mempermaenken baginda keizer. Dan

tiada heran Nio Siang beroelang-oelang soe-
da mengalem boeat romannja jang sanget
tjakep : lagipoen menoeroet impiankoe, di

~mana Gwat Lo ada meninggalken sairan

jang antaranja terdapet artian: bahoea ini
hari ampoenja penganten sebetoelnja ada be-
kas kenalan lama. Maka terang sekali itoe
ada dimaksoedken halnja Beng Siotjia sebe-
gimana tadinja akoe kliroe menjangka Hong
Hoe Long. Ja, akoe sekarang inget, waktoe
itoe hari melemparin Sioe-kioe, kendati akoe
tiada perna pikir boeat memandeng roman
moekanja Lee Tjiong Goan, tetapi traoce-
roeng akoe soeda liat djoega sedikit bagian
blakangnja, memang betoel diapoenja potong-
an badan ada mirip dengen Beng Siotjia,
Na, baeklah akoe sekarang djangan keboe-
roe korbanken djiwa, hnnja. simpen sadja
selaloe di badan sebilah piso tadjem, kapan
soeda waktoenja berkoempoel atawa ternjata
Kiasaij boekan ada Beng Lee Koen, toch
akoe masi ada tjoekoep tempo boeat lantas
binasaken diri dengen itoe piso simpenan.
Habis perkara!”

Membri slamet penganten baroe, Soe Goan
berdoekatjita. Hadepin perangkepan,
Jan Swat bersoekatjita.

Hatta So Hoa setelah menetepken itoe
pikiran jang paling blakang, hatinja poen
moelai djadj tentrem, apalagi setelah liat
kombali itoe semoea barang pandjeran, se-
mingkin njata sebagian besar betoel - betoel
ada mendjadi miliknja Beng Siotjia, inilah
membikin iapoenja harepan djadi idoep poe-
la, satoe keboengahan berbajang di paras
moekanja, kerna djika betoel ia bakal ber-
hadepan dengen Beng Siotjia, pastilah ia-
poenja kesoetjian diri selamanja  bakal ter-
pegang tegoe. Ia boleh tracesa koeatir aken
moesti menika poela, malahan bersama Beng
Siotjia dengen merdika kedoeanija bisa toeng-
goein pada Hong Hoe Siauw Hoa.

Meliat ini perobahan jang menjenengken
dari Siotjianja, kedoea boedak Tjoei Hok
dan Siauw Loan dengen paras bersri-sri,
lekas dateng mengadep Nio Siang soeami-
istri, seraja merapport katanja:

,Sedari brapa hari Siotjia senantiasa be-
roepa lesoe dan soeka mara, tetapi baroesan

Gy

setelah meliat - liat itoe barang pandjeran,
roepanja seperti orang seneny dan goembira.’”’
Mendenger ini perbilangan, dengen keta-
wa Nio Siang berkata pada istrinja :
»Dasar toeroenan miskin jang ampir tiada
perna menampak barang - barang berharga
begitoe matjem, sekarang mendadak bisa
mendjadi kepoenjaidunja, tiada terlaloe heran
kaloe So Hoa boleh berbalik girang.”
Sahabisnja berkata, ia lantas prenta boedak-
boedak prempoean membikin bersi dan atoer
loteng Long Siauw Lauw boeat didjadiken
kamar penganten. Lebi djace, ia djoega ti-
tah orang. orangnja aken menjediaken atawa .

- mengadaken barang - barang dan prabotan

jang perloe boeat itoe maksoed.

Maleman dari itoe hari mengantar pan-
djer Beng Tong tiada bisa lekas tidoer poe-
les, oleh kerna pikirannja amat koesoet. boe-
lak-balik ia pikir soeker bisa dapetken djalan
jang baek, hingga sampe sekoetika lamanja
ia tinggal termenoeng. Kemoedian ia dapet
pikiran sebaliknja, bahoea Nio Siotjia sebagi
satoe poetrinja orang berpangkat tinggi, ten-
toenja ia- mengarti tjoekoep ilmoe soerat dan
kenal adat sopan - santoen, maka biarlah di
waktoe maleman menika, ia tjeritaken teroes-
terang prihal kaadadn dirinja, serta minta

sang penganten prempoean soeka pegang
resia, dengen begitoe pasti segala hal bakal
berdjalan dengen slamet. Seande di blakang
hari Hong Hoe Siauw Hoa bisa beroen-
toeng, ia toch boleh kasi tempat pada Nio
Siotjia sebagi istri pertama, sedeng ia sendiri
ridlah aken djadi bini moeda.

.Ja,” achirnja ia berkata saorang diri, ,.ka-
loe akoe berlakoe begitoe, Nio Siotjia pasti
aken merasa kesian bagi pengalamankoe dan
soeka mengaboelken permoeehoenankoe: Te-
tapi soenggoe nasibkoe ini ada amat djelek,
sesoeda alamin banjak kesengsaradn, baroe
sekarang bisa perolehken geiaran Tjiong
" Goan, sedeng begitoe kombali moesti hadepin
ini rintangan, jang setaoe begimana nanti
djadinja?”’ :

Pelahan - pelahan ia djadi poeles dan ba-

ngoen esok harinja. Waktoe mana, le Tie
Boen lebi siang soeda sediaken medja per-

djamoean boeat membri slamet atas brang-
katnja ini penganten baroe, begitoelah ber-
sama-sama Go To Am, ketiga orang ini
moelai doedoek makan-minoem.

Tetapi baroe sadja minoem brapa tjang-
kir, keliatan penggawal pintoe telah masoek
mengadep, sambil merapport katanja :

+Harep Loja mendapet taoe, di loear se-

karang ada dateng saorang Thaij Kam dari
astana, bernama Loe Hok, jang membilang
dia trima titah dari sri-baginda boeat minta
Lee Loja masoek dalem astana, maka harep-
lah Loja soeka lantas keloear menjamboet
firman "

Beng Tong boeroe - boeroe prenta orang
sediaken medja sembajang, laloe kemoedian
pergi keloear boeat menjamboet firman. Lee
Thaij Kam dari atas koeda kedengeran ber-
kata: ,
»Harep Tjiong Goan boleh bangoen ber-
diri dan masoek ka dalem boeat boeka batja
firman baginda.”

Dengen berloetoet di hadepan medja sem-
bajang, Beng Tong moelai boeka dan batja
itoe firman, dalem mana ada menjeboet boeat
minta’ Tjiong Goan masoek dalem astana
aken roendingken soeatoe soeal. Dan setelah
membatja habis, Beng Tong bangoen berdiri
kombali, serta silahken Lee Thaij Kam ber-
doedoek dan soegoeken thee.

»Brangkali Lo Kong Kong bisa mengeta-
hoei, ini panggilan ada berhoeboeng dengen
perkara apa ?”

»Tadi pagi sri- baginda soeda dateng di
Siang Lim Wan, memandeng berbagi - bagi
kembang sedengnja megar, roepanja djadi



— 851 —

sanget &etarik, »sekarang ini lagi berada di
Tong Beng Tian menocenggoe Lee Sianseng,
bisa djadi hendak mengadjak minoem arak
serta bersama-sama pandeng kembang.”

Lee Beng Tong lantas permisi masoek ka
dalem, mengambil sedjoemblah perak jang
soeda diboengkoes baek, serahken pada Loe
Thaij Kam sembari berkata :

»Ini sedikit hadiadn jang tiada berarti, ha-
replah tiada menampik.”

»Dengen zonder mempoenjai pahala apa-

apa, tiada brani trima ini pengasian,” me-
nampik djoega Loe Thaij Kam.
. nBiarlah Kong Kong soeka trima doeloe,”
berkata Beng Tong, ,Siauw Te toch ada
poenja satoe permintain boeat Kong Kong
nanti soedi membri sedikit bantoean.”

Setelah mendenger ini perkataidn, Loe Thaij
Kam baroe maoe trima itoe pembrian dan
menanja :

»Sebetoelnja ada perkara apa jang perloe
dengen bantoeankoe, bilanglah terang?”

Lee Beng Tong poen lantas menoetoerken
prihal Nio Siang memoengoet mantoe, maka
ia berkoeatir nanti tiada bisa lekas keloear
dari dalem astana, hingga membikin segala
oeroesan mendjadi - kepiran. Ini sebab ia
mengharep Lee Thaij Kam ampoenja ban-




toean agar tiada sampe terdjadi itoe hal.

.Kaloe tjoema begini, itoelah ada perkara
ketjil,” djawab Loe Hok, .tanggoeng beres
dan Sianseng tentoe bisa lekas keloear dari
dalem astana.”

Beng Tong hatoerken iapoenja trima kasi,
laloe kedoea orang itoe sama menoenggang
koedanja masing - masing, dateng di depan

pintoe Tong Hoa Boen. Di sitoe, lebi doe-
loe sang Thaij Kam masoek merapportken
ini hal, samentara Seng Tjong poen sigra
titah silahken Lee Beng Tong masoek me-
ngadep dalem astana.

Apabila Beng Tong soeda masoek ber-
djoempa dan mendjalanken kehormatan sela-
jiknja, ia disilahken berdoedoek di seboeah -
bankoe jang terletak di satoe samping.

»,Ada oeroesan apakah jang hendak diti-
tahken boeat Sin mengerdjaken 7" menanja
Beng Tong setelah ambil tempat doedoek.

,Sebab meliat di Siang Lim Wan berbagi
bagi kembang sedengnja megar, maka Tim
telah minta Keng dateng kemari boeat sama-
sama tjari sedikit pengiboeran sambil me-

. mandeng - mandeng kembang,” demikianlah
sabdanja baginda Seng Tjong.

»Tetapi Sin belon perna mempoenjai pa-
‘hala soeatoe apa,” oedjarnja Beng Tong se-

raja oendjoek trima kasinja, .tjara begimana
brani menerima ini matjem kehormatan jang
amat besar.”

»Radja dan mantri bersama-sama doedoek
minoem serta tjari keplezieran, itoe toch ada
satoe kedjadian loemrah,” bersabda lagi sri-
baginda, sambil keloearken titah sediaken
medja perdjamoean Kioe Liong Gan.

Samentara itoe, Loe Thaij Kam jang se-
nantiasa ada berdiri menoenggoe di samping,
kedengeran ketawa berkikikan.

.Loe Hok, apa sebab soeda ketawa de-
ngen tiada berkata-kata ?”

Ternjata Loe Hok poen ada saorang jang
mempoenjai ketjerdikan, begitoe mendenger
pertanjadn baginda, sigra djoega ia mendja-
wab :

~Hamba lagi merasa geli jang Lee Tjiong
Goan maskipoen badannja di sini tetapi ha-
tinja traoeroeng bertempat di laen djoeroe-
san ; begimana ia bisa mempoenjai itoe ke-
goembirahan boeat minoem arak dan pan-
deng kembang? Ini sebab dengen tiada me-
rasa hamba soeda keloearken sedikit soeara

tertawa.’”
" ,Ada perkara apakah jang membikin Lee
Koen Giok poenja hati moesti bertjabang?”
tanja poela baginda Seng Tjong,

,Ini hari ada hari kawinnja Lee Tjiong
Goan,” saoet sang Thaij Kam, .djoestroe
hamba dateng sewaktoe penganten hendak
brangkat.”’

.Benerkah, Lee Keng?”’ balik menanja
sri-baginda pada Beng Tong.

—~nJa.”

—.Sama anak prempoen s:apa Lee Keng
bakal menika?"’

— .Sebenernja adalah Nio Siang jang me-
moengoet Sin boeat mantoenja.”

Seng Tjong djadi membri tegoran pada
Lee Thaij Kam:

.Sesoenggoenja kaoe ini tiada bisa meliat
glagat ! Sesoedanja  kaoe taoe jang dia ini
hari moesti menika, toch tiada patoet kaoe
bawa dia kemari.”

Sehabisnja oetjapken . ini perkatadn, bagm-
da lantas prenta bebrapa orang Thaij Kam
membawa itoe medja Kioe Liong Gan jang
soeda disediaken ka gedongnja Nio Siang,
koerniaken pada bakal penganten sebagi
gantinja medja perdjamoean dari perangkep-
an: lebi djace baginda djoega kasi persen
sepasang pelita Kim Lian Po Teng.

»Ini hari jalah ada hari jang terpenting -
dalem Keng poenja pengidoepan,” kemoe-
dian berkata Seng Tjong ‘dengen ketawa,

,haroes sekali Keng tjepet-tjepet berlaloe,
sedeng Tim tiada wadjib menahan lebi lama.”
Lee Beng Tong oetjapken banjak trima
kasi, laloe berpamitan keloear dari dalem
astana dan balik kombali ka tempatnja.

*
x %

Adapoen sedari pagi, dalem gedong Nio
Siang lebi doeloe soeda berkoempoel awpir
rata mantri-mantri besar dan ketjil, jang pa-
da dateng boeat membri slamet atas itoe
perkawinan. Tiba-tiba dateng rapportan jang
membilang baginda keizer ada mengoernia-
ken medja perdjamoean boeat tanda perang-
kepan antara kedoea penganten berserta
satoe pasang pelita Kim Lian Po Teng.

Nio Siang lantas titah sediaken medja
sembajang boeat menjamboet, kemoedian
laloe hatoerken trima kasi dan kasi persen
pada masing - masing pengantarnja. Sedeng
itoe medja perdjamoean selekasnja diprenta
bawa naek ka loteng Long Siauw Lauw dan
atoer baek dalem kamar kemanten.

Tatkala mana, Beng Soe Goan soeda naek
pangkat mendjadi Heng Po Siang Sie. Dan
sebegimana oemoemnja ajah dan anak tiada
pantes bersama koendjoengin dalem sesoeatoe
pesta, begitoe djoega itoe hari melaenken

Beng Soe Goan sendiri jang keliatan dateng
di gedong Nio Siang boeat toeroet menga-
toerken slamet.

Itoe djomblang, He Hong Tloe, d)oega
soeda sampe, jang setelah berdoedoek sedi-
kit lama, lantas berpamitan pada Nio Siang
landjoetken perdjalanan boeat menjamboet
kemanten lelaki. Apabila sampe, Lee Beng
Tong sigra djoega keloear menjamboet dan
silahken sang djomblang masoek berdoedoek
di dalem, serta disoegoeken setjangkir thee
wangi.

.Hareplah Tian Goan Kong soeka lantas
dateng di gedong Siang Hoe, soepaja wak-
toe baek tiada sampe djadi tersia-sia.”

Beng Tong laloe berpamitan pada le Tie
Boen dan Go To Am dengen membri hor-
mat sepantesnja, baroe kemoedian doedoekin
djoli kemanten jang soeda dirias indah, se-
deng Eng Hoat mengiringin. boengkoesan
pakean serta laen-laennja barang, mengikoet
dari blakang, langsoeng orang berangkat
menoedjoe ka Siang Hoe.

Koetika soeda masoek sampe di pintoe
bggian dalem dari gedong terseboet, sekalian
pembesar negri jang berada di sitoe, ber-
bareng-pada toeroen sampe di bawah oen-
dakan boeat menjamboet. Sebaliknja Beng

Tong poen boeroe-boeroe toeroen dari djo-
linja serta madjoe membri hormat pada se-
moea orang.

Adapoen Beng Soe Goan bersama poe-
tranja, maskipoen betoel sama-sama ada
mendjalanken kewadjiban dalem kraton, tetapi
dengen Beng Tong iaorang belon perna
bertemoe moeka. Maka ini tempo waktoe
baroe sadja dapet liat Kiasaij, Soe Goan ke-
nalin betoel bahoea itoe ada poetrinja sen-
diri. Sebaliknja Beng Tong jang terlebi doe-
loe soeda mendoega pasti dalem hatinja-
bahoea iapoenja ajah tentoe toeroet me-
ngoendjoengin pesta pernikahan dalem ge-
dong ini, djikaloe sampe kedjadian mengenal
satoe sama laen, nistjaja ia aken tiada ter-
loepoet dari hoekoeman berat lantaran ber-
boeat kedosain mempermaenken sri-baginda.
Dari itoe, siang - siang ia telah menetepken
pikiran, ada lebi baek berlakoe setjara anak
jang tiada berbakti sebab tiada maoe kenal-
ken orang toea, baroelah kemoedian ia ada
harepan boeat bisa menoeloeng bakal soea-
minja. :

Dengen mengandoeng ini pikiran, maka
sekarang kendati ia ada berhadepan dengen
ajahnja, toch Beng Tong soeda sengadja
ambil sikep seperti orang jang tiada perna

kenal, malahan sama sekali ia tiada perna
mengambil perhatian, maoepoen memandeng
ka djoeroesan di mana sang ajah berada.

Samentara itoe, Beng Soe Goan diam-diam
soeda merasa amat girang dalem hatinja,
kerna menginget dalem tempo pendek ia
bakal bisa bertemoe poela dengen sang poetri,
sekalipoen itoe anak soeda oendjoekin soea-
toe kebranian jang amat langka, sehingga
beroentoen - roentoen telah loeloes dalem
tiga kali oedjian dengen ketiga kalinja djoe-
ga beroleh nama jang pertama.

Kemoedian bersama laen - laennja ambte-
naar, iaorang rame-rame mengadjak pengan-
ten lelaki dateng berdoedoek di roeangan
samping, kerna di roeangan tenga ada di-
tempatin medja sembajang berikoet laen-laen
hoeboengannja. Di sitoe kombali Beng Tong
membri hormat dan hatoerken trima kasi
pada sekalian pembesar satoe persatoe, atawa
kapan dateng gilirannja Beng Soe Goan, ia
djoega tiada loepa hatoerken bebrapa pata
oetjapan sebegimana pada laennja orang.
Tetapi sama sekali tiada ada mengoendjoek
sikep sedikit djoega seperti orang jang me-
rasa kangen. Inilah menerbitken Soe Goan
poenja rasa tjoeriga dan bersangsi, kerna
berpikir bahoea kendati sang poetri memang

tiada brani begitoe tjerobo boeat saling
mengakoe, tapi toch sedikitnja ia masi bisa
oendjoek itoe keangetan, tiada seperti seka-
rang ini iapoenja tjara ada begitoe adem,
jang mirip dengen orang sama sekali tiada
perna berkenalan. Sebaliknja kaloe maoe
dibilang bahoea ini kemanten boekan ada
poetrinja, hanja ada laen orang jang mela-
enken romannja sadja satoe roepa, ean toch
tiada bisa djadi ada begitoe mirip sampe
seoepama pinang dibelah doea.

Sampe di waktoe soeda pada berdoedoek
minoem thee, Soe Goan teroes-teroesan am-
bil perhatian atas sesoeatoe gerakan dari
Beng Tong, ternjata sang Kiasaij ampir tiada
perna memandeng atawa melirik ka djoeroe-
sannja, hingga bikin ia semingkin bimbang
dan dalem hati penoe dengen segala ke-
sangsian jang tiada terderita. Sebaliknja
_Beng Tong sendiri tiada bisa dibilang jang
ia sama sekali tiada perna ambil perhatian
atas sang ajah, malah ia djoega satoe - doea
kali perna mengintip kelakoeannja Soe Goan
dan ia dapet taoe itoe ajah dengen roepa
koesoet senantiasa tinggal temenoeng - me-
noeng. Begitoelah dalem hatinja diam-diam
casaken tindihannja kesedihan dan berkeloeh,
jang dirinja sekarang soeda oendjoekin satoe

-

perboeatan amat tiada berbakti, sebab tiada
ambil perdoeli pada ajah sendiri; tetapi se-
baliknja ia pikir, ia toch kepaksa moesti
berlakoe begitoe boeat bisa menjoekoepin
keharoesan dan kewadjiban satoe toenangan
jang perloe membelah bakal soeaminja.

Berselang sedikit lama kemoedian, toekang
meliat waktoe soeda dateng merapport ka-
tanja :

+Tempo baek soeda sampe, harep Sin
Liong dateng bersembajang!”’

Berbareng itoe, soeara tetaboean kede-
ngeran amat rame, sekalian ambteaaar pada
dateng berdiri di satoe samping boeat me-
njaksiken dilakoekennja itoe oepatjara, atawa
meliat penganten.

Sesadt kemoedian, keliatan ampat orang
boedak prempoean ada menoentoen Sin-nio
dateng ka itoe roeangan dan berdiri beren-
deng sama penganten lelaki. Di mana lebi
doeloe orang bersembajang ka hadepan la-
ngit dan boemi, kemoedian mengatoerken
trima kasi atas boedinja baginda keizer, bla-
kangan mengadep ka arah bilangan Ouw
Kong orang bersembajang dari djaoe boeat
membri hormat pada kedoea orang toeanja
Kiasaij. Sesoeda itoe, baroelah orang membri
hormat dengen sodja-kwi di hadepannja Nio

Siang soeami-istri. Dan apabila ini oepatjara
soeda bardjalan beres, orang mengantar se-
pasang penganten itoe masoek ka dalem
kamar kemanten boeat disilahken berdoedoek
saling berhadepan.

Koetika mana, boedak prempoean lantas
laloeken itoe djala moeka dari Sin-nio,
hingga So Hoa bisa memperhatiken roman
orang dan ternjata bahoea Kiasaij tiada kli-
roe lagi ada Beng Lee Koen. malahan paras
siapa semingkin tertampak lebi manis dan
lebi bersri sri daripada waktoe masi berdiam
dalem roema sendiri. Inilah membikin dalem
hatinja boekan maen poenja girang, sebab
iapoenja keinginan soeda dikaboelken oleh
Toehan.

Sebaliknja kitapoenja penganten lelaki,
kerna itoe waktoe di sekiternja penoe ber-
kroeboeng segala boedak-boedak prempoean,
ia djadi tiada brani tjoba boeat mengintip
parasnja Sin-nio. Tetapi So Hoa jang sela-
loe perhatiken gerak - gerakannja itoe anak
moeda, ia seperti merasa bahoea Beng Tong
poenja prikeadadn sedikit djoega tiada zda
miripnja dengen sifat-sifat dari orang prem-
poean. Sigra djoega dalem hatinja timboel
rasa tjoeriga dan bimbang. Ia pikir, djikaloe
bener ini ada Beng Siotjia, kenapa tiada

bisa kenalken dirinja?.

Sesoedanja kedoea penganten itoe minoem
tiga tjangkir arak, boedak prempoean dari
bawah loteng telah kaokin katanja :

~Medja perdjamoean di loear soeda ter-
sedia lengkep, diminta Kho-ja  soeka lantas
toeroen ka bawah boeat melajanin tetamoe."

Apabila mendenger ini perkatain, Beng
Tong lantas bangoen berdiri serta toeroen
ka bawah loteng, dateng diroeangan perte-
ngahan, di mana lebi doeloe ia saling mem-
bri hormat dengen sekalian pembesar-pem-
besar, baroelah kemoedian masing - masing
mengambil tempat doedoek dan moelai ma-
kan-minoem.

Kerna pandeng Beng Tong ada mendjadi
satoe Tjaij Siang ampoenja Kiasaij jang
tersajang, Beng Soe Goan merasa soengkan
boeat «menanja ini-itoe setjara lantjang.

Samentara itoe, di panggoeng wajang soe-
da dimaenken lelakon wajang jang amat ra-
me, orang asik- makan-minoem dengen ber-
goembira, adalah Eng Hoat soeda dateng
di bawah loteng Long Siauw Lauw dan
berkata pada boedak prempoean jang berada
di sitoe setelah lebi doeloe membri hormat:

~Soedi apalah kiranja Tji-tji toeloeng sam-
peken warta pada Siotjia, bahoea saja ada



— 863 —

Lee Loja ampoenja boedjang, bernama Fng
Hoat, dateng kemari hendak berdjoempa.”

Boedak prempoean terseboet poen laloe
naek ka loteng, mengadep Siotjianja sem-
bari toetoerken sebegimana perbilangannja
Eng Hoat.

Kiranja So Hoa di atas loteng lebi doeloe
soeda dapet denger ini pembitjaradn dan ia
kenalken djoega jang itoe soeara ada soea-
ranja Eng Lan, sekarang soeda toekar nama
dengen tjoema mengganti satoe hoeroef
~Lan"” mendjadi ,,Hoat” demikian poen pasti
Lee Koen Giok tiada bisa sala lagi ada
Beng Lee Koen.

~-Aken tetapi,” pikirnja lebi djace, .Eng
Hoat masi beroesia amat moeda dan koe-
rang perdata. Kaloe akoe panggil dia dateng
berdjoempa, bisa dikoeatirken zonder ter-
tiega dia telandjoer menjeboet namakoe lama,
hingga resia gampang botjor dan satoe hal
jang tiada diingin nanti terbentang di depan
mata.”’ :

Berpikir begitoe, So Hoa titah sang boe-
dak soepaja kasi taoe pada Eng Hoat jang
ini hari ia tiada ingin berdjoempa, - biarlah
laen hari sadja.

Maka terseboet sekalian ambtenaar jang
lagi doedoek makan-minoem, koetika soeda

berada di pertengahan, Lee Beng Tong lan-
tas bangoen berdiri, dateng di depan masing-
masing tetamoenja, satoe persatoe ia soe-
goeken arak begitoe poen sampe pada gi-
lirannja Beng Soe Goan, kombaliia liatken
itoe sikep seperti orang jang belon perna
kenal.

.Eh,” lagi-lagi Soe Goan djadi berpikir
saorang diri, ,begimana romannja bisa be-
gitoe mirip, sedeng kaloe maoe dibilang dia
ini ada anak prempoeankoe, nistjaja dia ti-
ada aken brani berlakoe begitoe merdika
dan twapan.” '

.Ja,”" achirnja meneroes ia seperti orang
baroe tersedar, ,njatalah akoe ini ada se-
perti orang edan. Seande betoel dia ada
anakkoe, masakah brani melangsoengken per-
kawinan, terlebi poela dapet pada gadisnja
satoe mantri jang terbesar 7"

Berpikir begini, ia djadi bisa linjapken
segala kesangsian dan kebimbangan dalem -
hati, tetapi berbareng itoe satoe kesedihan
berbajang kerna pikir halnja iapoenja anak
prempoean entah idoep entah mati. la djadi
tiada bernapsoe aken doedoek bersantap lebi
lama, maka kemoedian dengen belaga sakit
peroet, ia tinggalken itoe perdjamoean, serta
berpamitan poelang ka roemanja.

 Sesampenija di roema, ia bertemoe dengen
Beng Ke Leng, pada siapa ia tjeritaken hal-
nja Lee Koen Giok mempoenjai roman mi-
rip betoel dengen Lee Koen.

Itoelah melaenken romannja sadja jang
mirip,” kemoedian berkata Beng Ke Leng
dengen ketawa, .kaloe betoel dia itoe ada
Sio-moaij, pastilah tiada brani trima dipoe-
ngoet mantoe oleh Nio Siang.”

.Memang djoega setelah akoe pikir begi-
toe,”’ berkata Soe Goan, ,baroe akoe maoe
pertjaja jang dia itoe bener - bener boekan
ada ademoe.”

Demikianlzh selandjoetnja ini ajah dan
anak kapan bertemoe dengen Beng Tong
di kraton, marika djoega ambil sikep setjara
orang tiada perna berkenalan. Tetapi ini
ada kedjadian di blakang, tjoema sekarang
kita haroes balik meliat bahoea Lee Beng
Tong setelah mengantar Beng Soe Goan
brangkat peelang, dalem hatinja rasaken
piloe dan sedih, oleh kerna menginget itoe
tempo aken ia bisa berkoempoel poela de-
ngen orang toeanja, belon tentoe bakal ke-
djadian brapa taon lagi. Tapi sebab  ini
waktoe ia lebi perloe soepaja bisa menoe-
loeng toenangannja, apabolehboeat ia ke-
paksa berlakoe tiada berbakti.

Dan sampe di waktoe lohor, perdjamoean
baroe ditoetoep, semoea tetamoe beroentoen-
roentoen pada braagkat poelang, begitoe
djoega kitapoenja Kiasaij lantas dateng poela
di dalem kamar kemanten. Di mana So Hoa
telah menjamboet dengen bangoen berdiri,
sedeng boedak prempoean mengiserken kor-
si deket medja perangkepan dan silahken
Beng Tong berdoedoek saling berhadepan
dengen Sin nio. Kemoedian soegoeken arak
pada masing - masing penganten booat dimi-
noem tanda keslametan.

Dalem begitoe, Beng Tong ternjata lagn
berpikir dengen asik dan sanget berkoeatir
kaloe-kaloe Nio Siotjia tiada soeka kaboel-
ken iapoenja permintadn, dengen begitoe
dirinja pasti aken hadepin seroepa bintjana
jang amat heibat. Tersoeroeng oleh ini se-
moea, ia djadi tiada mempoenjai itoe hati
aken tjoba perhatiken Sin-nio poenja paras
begimana, eilok atawakah djelek ?

Sebaliknja So Hoa meliat 'sang Kiasaij
memang betoel ada beroman mirip sekali
dengen Beng Siotjia, tetapi apa sebab tiada
sedikit djoega ia mengoendjoek sikep seperti
orang perna berkenalan.

,Seande ternjata jang dia boekan ada Beng
Siotjia, begimanalah baeknja 7 pikir So Hoa

dengen perasadn goegoep tapi ini tiada ber-
djalan lama, kerna sebentar ia bisa berpikir
lagi, .ja, soekoer djoega di bawah  kasoer
akoe toch soeda ada semboeniken satoe
piso, maka kaloe sampe moesti terdjadi hal
jang tiada terdoega, akoe boleh lantas goe-
. naken itoe sendjata boeat binasaken diri
sendiri zonder perdoeliken segala kesakitan.”

Kedoea penganten ini doedoek minoem
sampe lama djoega dan sekalipoen Beng
Tong biasa minoem banjak, toch traoeroeng
itoe tempo ia rasaken lima - anem bagian
mabok. Tiba-tiba ia mengangkat kapala dan
memandeng pada Sin-nio, ‘lekas sekali ia bisa
kenalin siapa ada So Jan Swat!

Dalem hatinja sekarang mengarti baek,
kerna ia ‘poen soeda denger Nio Siang ada
berasal dari bilangan Hoen Lam, maka
bisa djadi selagi Hoedjin- brangkat menoe-
djoe kota radja, di tenga perdjalanan aer
soeda bisa menoeloeng So Jan Swat, serta
terakoeh sebagi iboe dan anak.’

.Sekarang akoe beroentoeng bisa bertemoe
dengen dia,” kemoedian Beng .Tong ber-
kata dalem hatinja, .itoelah ada soeatoe ke-
moedjoeran jang tiada dinjana! Dan akoe
terloepoet dari pengadoean lida.”

Kombali ia mengawasin dengen terlebi

teliti, ternjata itoe Sin-nio betoel-betoel ada
So Jan Swat. Samentara So Hoa jang djoega
soeda lakoeken pengintipan, dapet liat pe-
nganten lelaki lagi pandeng padanja begitoe
asik, tetapi tiada mengeloearken sepata per-
katadn, diam-diam dalem hatinja merasa ter-
prandjat, sebah pikir, kaloe betoel ia itoe
ada Beng Siotjia, masakah tiada kenal pa-
danja, malahan tinggal memandeng begitoe
roepa dengen tiada keloearken sepata per-
kataidn djoega. Mendadak pengrasain maloe
berbajang di moekanja, iapoenija kapala tiada
brani diangkat poela.

Meliat ini keadadn, Beng Tong djadi ke-
tawa geli sendiri. la sengadja mengawasin
paras orang dengen toedjoean mata tiada
perna berkiser ka laen djoeroesan, membikin
hatinja So Hoa semingkin dirasaken berlon-
tjat-lontjat, selebar moekanja penoe dengen
sorot mera:

Beng Tong semingkin bernapsoe boeat
permaenken pada So Hoa, maka itoe ia lan-
tas membilang pada sekalian boedak-boedak
prempoean :

»Hari soeda djaoe malem, kaoeorang brang-
kali banjak tjape, bolehlah lantas berlaloe
dan rapetin pintoe kamar dari loear, kemoe-’
dian masing-masing pergi tidoer.”

Lee Beng Tong setelah meliat sekalian
boedak - boedak pada berlaloe, setelah lebi
doeloe ia preksa baek pintoe kamar, lantas
berdoedoek kombali di tempatnja baroesan
sembari mengotje sendirian :

»Baroesan sebab ada banjak boedak-boe-
dak jang berkoempoel di sini, mendjadi mata
tiada leloeasa boeat memandeng! Satoe poe:
" tri dari Siang Hoe, tentoenja ada berparas
amat tjantik ! &

Sambil minoem arak, sambll ia mengintjer
teroes aken orang poenja paras moeka. Me-
njebabken So Hoa semingkin pertjaja ba-
hoea itoe penganten lelaki boekan ada Beng
Siotjia, pengrasain maloe djadi timboel lebi
besar lagi, sampe ia merasa seperti tiada
ada tempat boeat semboeniken dirinja. la
bangoen dari korsinja dan dateng doedoek
di pinggir randjang dengen penoe kesangsian
serta kebimbangan, kapalanja toendoek se-
‘mingkin dalem zonder berkata-kata.

Beng Tong djoega sengad;a ikoet berdiri,
sembari berkata :

.»He Khoa poenja mata sewaktoe mabok
tida bisa meliat dengen betoel, baeklah akoe
tioba goenaken pelita boeat meliat lebi teges,
soepaja tiada membikin ketjiwa itoe ketjan-
-tikan dari satoe Tjian Kim Siotjia.”

" Berbareng dengen oetjapken ini perkatain,

Beng Tong ambil satoe pelita ketjil dan
tjioba soéloein deket moeka orang. Samen-
tara itoe, So Hoa jang soeda denger terang
pembitjaraéinnja ini Kiasaij ada membawa
soeara dari orang berasal provincie Hoen
Lam, merasa heran begimana ia boleh me-
ngakoe ada orang dari bilangan Ouw Kong.
Achir-achirnja saking bingoengnja, ia laloe
bangoen berdiri dan berkata:

.Dapet denger bahoea Tjiong Goan ada
berasal dari Siang Jang, tetapi heran soea-
ranja ada soeara orang Hoen Lam, sama
sekali tiada membawa soeara seperti orang
bilangan Ouw Kong. Akoe taoce, kaoe ini
sebenernja ada orang prempoean jang soeda
menjaroe lelaki! Seande kaoe tiada maoe
lekas mengakoe teroes - terang, akoe aken
membri taoe pada ajahkoe soepaja nanti
madjoeken dakwadn ka hadepan sri-baginda,
boeat preksa terang atas kaoepoenja segala
kedosahan.” et

Kombali Beng Tong moesti merasa geli
dalem hatinja, kerna inget sampe ini waktoe
si- penganten prempoean masi sadja bersang-
_si kaloe dirinja ada orang prempoean jang
menjaroe lelaki. Baeklah, ia tetepken pikiran
aken permaenken lebi djace pada ini poetri.

dari Nio Siang.

»Hoedjin ternjata soeda kliroe,” katanja
dengen aermoeka jang beroba sebagi soeng-
goe-soenggoe, ,He Khoa toch ada keloear-
an dari Sam Goan dan beroleh pangkat
Han Lim. Maka djikaloe bener sebegimana
Hoedjin poenja toedoehan, masakah itoe
berbagi - bagi kapala examen maoe tinggal
diam sadja, sedeng ajahmoe djoega tentoe
tida gampang maoe pili akoe. sebagi candi-
daat jang terloeloes paling tinggi, lebi djaoe
masakah ia soedi poengoet akoe boeat man-
‘toenja. Lantaran ini, hareplah Hoed)m tiada
bersangsi poela.”

So Hoa dengerin lebi teliti orang poenja
pertjakepan, sesoenggoenja itoe soeara mirip
betoel dengen soearanja orang Hoen Lam.
Ia tabaken hatinja dan berkata poela dengen
soeara tetep :

»Tjioag Goan, akoe taoe sampe baek
kaoepoenja asal-oesoel ! Kaoe ada poetrinja
satoe familie Beng dari provincie Hoen Lam,
tetapi kaoe soeda minggat dari roemamoe
kerna: melanggar firman baginda jang me-
ngoerniaken kaoe menika pada orang she
Lauw, sedeng kaoe sendiri tiada soeka se-
bab terlebi doeloe soeda mempoenjai toe-
nangan. Blakangan kaoe dipoengoet anak

oleh familie Khong di Siang Jang, serta ber-
oentoeng bisa perolehken gelaran Tjiong
Goan. Ja, ini semoea kaoe aken tiada bisa
klaboein dirikoe !” .
., Tetapi,”’ membales Beng Tong, .akoe
djoega mengetahoei kaoepoenja asal-oesoel!
Kaoe ada berasal Hoen Lam, anaknja sao-
rang she So. Sebab Beng Sie, pada siapa
kaoe ada tinggal bersama - sama kebetoelan
melariken diri, djadi kaoe dengen berboeat
soeatoe kedosahan mempermaenken baginda
keizer. telah menjaroe Beng Sie boeat meni-
ka pada itoe familie Lauw Di mana, kaoe
lakoeken pemboenoehan kemoedian tjegoer-
ken diri dalem aer, tapi Nio Siang soeda
toeloeng kaoe dan akoeh sebagi anaknja.
Ja, kaoe haroes mengarti, kaoepoenja kedo-
sadn boekannja ketjil, kapan sampe akoe
mendakwa ka hadepan sri - bagiada, tiada
ampoen lagi kaoe tentoe trima hoekoeman
berat!” :

So Hoa sekarang taoe pasti orang jang
lagi berhadepan padanja, memang tiada sala
ada Beng Lee Koen, iapoenja seneng dan
girang mirip seperti hendak - edan, boeroe-
boeroe ia angkat tangannja toetoepin moe-
loetnja Beng Tong, sembari membilang de-
ngen soeara pelahan :

»Djanganlah bitjara terlaloe keras, Siotjia,
koeatir nanti resia botjor.”

Beng Teng lantas boeka iapoenja pakean
loear serta kopiah, ganti dengen setangan
kapala. Kedoea orang itoe dengen bergan-
deagan tangan berdoedoek di pinggir ran-
djang.

»~Maskipoen Siotjia mempoenijai kepinteran
bagoes,” So Hoa -moelai menanja, ,tapi
tjara begimana begitoe gampang bisa per-
olehken itoe gelaran Tjiong Goan."”

Lee Beng Tong laloe menoetoerken satoe
persatoe tentang halnja ia moelai berlaloe
dari roema, kemoedian begimana ia berte-.
moe dengen Khong Djia San, serta sampe
pada halnja ia bisa terloeloes dalem oedjian.

»Njatalah Siotjia ini ada sanget brani,”
- berkata So Hoa dengen ketawa, ,sesoeda
- bisa perolehken Tjiong Goan, itoelah soeda
melebiken dari takeran, begimana kombali
brani trima lamaran dari Siang Hoe? Baek
djoega jang diketemoeken sekarang ada di-
rikoe, hingga segala apa bisa berdjalan beres.
Seande kata, bener - bener ada poetri dari
Nio Siang sendiri, ini malem pasti dia tiada
aken tinggal diam.”

.Sebetoelnja ini kedjadian semoea ada dari
Nio Siang poenja tipoe-daja, hingga mem-

bikin orang tiada bisa melolosken diri,”
djawab Beng Tong, .tadinja akoe poen
minta dia nanti soeka menoetoepin resia, .
dengen perdjandjian di hari blakang kapan
bisa terangkep kombali dengen Hong Hoe
Long, akoe ridlah serahken kedoedoekan istri
pertama pada Nio Siotjia, sedeng akoe sen-
diri .mendjadi bini moeda. Boeat mana, akoe
doega Nio Siotjia tentoe bisa merasa belas
kasian, serta kaboelken segala permintadn-
koe.” :

»Ja, sesoenggoenja Hong Hoe Long bisa
dibilang ada saorang jang mempoenjai re-
djeki besar, maka itoe dia bisa dapetken
satoe istri jang bidjaksana serta berboedi
dan dengen seneng hati berbalik aken sedi-
aken laen istri boeat sang soeami,” berkata
lagi So Hoa sembari mengela napas, .nja-
talah ini semoea ada amat soeker boeat di-
tjari kedoeanja.”

XXX.

Tjoei Pan Hong meminang djodo de-
‘ngen kegoembirahan. Lauw Jan
Giok memegang kesoetjian
dengen kesetiaidn.

»Tetapi ini toch ada mendjadi kewadjiban
bagi sesoeatoe orang prempoean, maka tiada
perloe moesti dipoedji,” berkata Beng Tong.
»sebaliknja Tiji-tji. jang akoe soeda tinggalin
voorstel sewaktoe hendak minggat, boeat
mendjadi wakilkoe menika pada Lauw Ke
Pek, itoepoen boekan ada satoe perdjodoan
jang terlaloe djelek, tapi heran sekali menga-
pa Tji-tji ambil poetoesan nekat, lakoeken
pengamoekan serta memboeang diri dalem
aer, sesoenggoenja ini bisa membikin orang
tiada habis mengarti ?”

So Hoa poen laloe tjeritaken tentang hal-
nja itoe malem dari harian di mana orang
‘bikin perlombahan pana, ia mengimpi dateng
di kebon boenga bertemoe dengen Hong
Hoe Siauw Hoa, seta bersoempa di hadep-
an remboelan aken mendjadi bini moeda dari
djedjaka terseboet.

~Lebi djaoe akoe djoega soeda mendoega,”
achirnja So Hoa membilang poela sehabis-
nja tjeritaken hal impiannja, ,Siotjia jang

memangnja bidjaksana dan boediman, di
blakang hari tentoe soeka adjak akoe boeat
temenin menika, atawa maoe trima kapan
akoe mendjadi goendik dari Hong Hoe Long.
Tetapi tiada njana, Siotjia - waktoe minggat
voorstelken akoe sebagi ganti boeat menika
pada Lauw Ke Pek, sedeng iboekoe jang
seraka dengen kemoeliain dan kekajadnnja
itoe familie, memboedjoek soepaja akoe soe-
ka trima Tiada ada laen djalan lagi akoe
kepaksa menoeroet, tetapi boeat tiada sam-
pe melanggar perdjandjian, demikian djoega
boeat membales Siotjia poenja rasa panasaran,
akoe telah bekel piso lakoeken pemboenoean
dan memboeang diri dalem aer. Moedjoer
Thian telah membri berkah dan Keng Hoe-
djin menoeloeng djiwakoe, serta akoeh sebagi
anaknja dengen segala kesajangan. Siapa kira
di sini bisa bertemoe poela dengen Siotjia,
sesuenggoenja ini bisa dxbllang Allah poen)a
belas kesian dan pengoerniaén.”’ =
.Aken tetapi,” berkata Beng Tong dengen :
bersoekoer, .sesoedanja Tiji-tji tiada meloe-
paken itoe perdjandjian dalem impian, ,ke-
napa soeda maoe menoeroet djoega boeat
melempar Sioe-kioe aken tjari djodo.”
.Sebetoelnja,” saoet So Hoa, ,koetika
Nio Siang soeami - istri oetaraken niatannja

ini, akoe soeda ambil poetocsan aken men-
tjari mati sendiri, tapi beroentoeng melaekat
Gwat Hap Lo Dijin telah membri impian
dengen tinggalken sairan jang mengasi fira-
sat, soepaja akoe djangan kebozroe ambil
poetoesan nekat begitoe, maka akoe djadi
bimbang dan mengira bakal bisa bertemoe
dengen Hong Hoe Long, samentara setelah
meliat di sekiternja Tjhaij Lauw tiada ter-
tampak ada bajangannja, kombali akoe djadi
poetoes harepan, sedeng niatan boeat mati
timboel lagi dalem pikirankoe. Sampe pada
waktoe pandjeran, akoe dapetken di antara
sekalian barang - barang - pandjeran, keba-
njakan ada terdiri dari Siotjia poenja barang-
barang perhiasan jang akoe soeda kenal
baek, maka akoe berbalik sangsiken brang-
kali Siotjia jang menjaroe lelaki telah pero-
lehken itoe gelaran Tjiong Goan, membikin
akoe oeroengken niatan mentjari mati dan
menoenggoe sampe ini waktoe. Maskipoen
begitoe, akoe toch traloepoet masi berkoe-
atir jang doegadn begitoe bisa njasar. maka

Berkata sampe di sini, So Hoa laloe am-
bil keloear itoe satoe piso dari bawah kasoer,
oendjoekin pada Beng Tong.

.Soeda soeka mendjadi soeami-istri,” ber-

kata Beng Tong dengen bersenjoem, ,.apa
sebab di bawah kasoer menjemboeniken piso,
itoe toch ada alamat tiada baek. Tidakah

hendak oelangken poela soeatoe perboeatan

mengamoek dan sekarang bagi dirikoe?”’

.Boekan begitoe,” djawab So Hoa, ,akoe - '

koeatir apabila ternjata boekan Siotjia, atawa
sewaktoe terdesek, akoe bisa lantas goena-
ken ini sendjata boeat binasaken diri sendiri!
Ketahoeilah, Siotjia, lantaran ini satoe per-
kawinan, hatikoe disiksa dan dirongrong
pergi-dateng. Tetapi soekoer sekali,- achirnja
bisa dapetken Siotjia boeat mendjadi soeami
palsoe, hingga akoe terloepoet dari bintjana
boeat menika poela, serta bisa bersama-sama
toenggoein Hong Hoe Long.”

.~Maski begitoe, toch akoe soeda bikin
kepiran djoega Tiji-tji poenja waktoe bagoes,”
kata lagi Beng Tong, ,hari blakang kapan

kita beroentoeng bisa terangkep dengen -
Hong Hoe Long, akoe ridlah serahken ke-

doedoekan istri pertama pada Tji-tji.”

(Aken disamboeng). -

